[image: image1.wmf]
ЎЗБЕКИТОН РЕСПУБЛИКАСИ

ОЛИЙ ВА ЎРТА МАХСУС ТАЪЛИМ ВАЗИРЛИГИ

ТЕРМИЗ ДАВЛАТ УНИВЕРСИТЕТИ

Доц.Холиқов Зокир.

АРХЕОЛОГИК ТОПИЛМАЛАРГА ИШЛОВ БЕРИШ 

ФАНИДАН

ЎҚУВ – УСЛУБИЙ ҚЎЛЛАНМА

[image: image3.wmf]
Термиз –2010
АННАТАЦИЯ

Доц.З.Холиқов  Археологик топилмаларга ишлов бериш фанидан ўқув-услубий қўлланма.  Термиз, 2010 йил.  бет.

Мазкур фан 1-блок – гуманитар фанлар блокига кирган бўлиб, барча бакалавриат таълим йўналишларида таҳсил олаётган 4-курс талабалари учун мўлжалланган.  Ўқув-услубий  мажмуа амалдаги дастур асосида тайёрланиб, унда курс бўйича маърузалар тўплами, семинар машғулотлар ишланмалари, тавсия этилган адабиётлар рўйхати жамланган. Мазкур ўқув-услубий мажмуа ўқитувчилар ва талабалар учун тавсия этилади. 

Масъул муҳаррир:  т.ф.н., доцент . З.Холиқов

Тақризчилар:           т.ф.н., доцент Тилавов.Б.

 т.ф.н., доцент Кичкилов Ҳ.

 Учебно-методическое пособие по предмету ______.  2010 г. ____ с.

Данный предмет входит в первый блок гуманитарных предметов и рассчитан на студентов 4-курса обучающихся по всем направлениям бакалавриата. Учебно-методический сборник составлен на основе действующей программы и включает в себя тексты лекций, разработку семинарских занятий, задания по самостоятельной работе студентов, список рекомендуемой литературы. Данный учебно-методический сборник предназначен для преподавателей и студентов.

Ответственный редактор:       к.и.н., доцент Холиков З.

Рецензенты:


к.и.н., доцент Тилавов Б.







к.и.н., доцент Кичкилов Т.


Z.Holikov The educational – methodic elaboration in _______ I. Termiz, 2010. ______ p. 


This educational – methodic elaboration intended for the first course students of humanitarian sphere of education. It consists of working program, course of lectures. seminars and tasks on individual work. It is also included the list of literatures. This educational – methodic elaboration is recommended for teachers and students.

© Universitet

СЎЗ БОШИ
Тарихий хотирасиз келажак йўқ.

И.А.Каримов

Фан мазмунига қўйиладиган малакавий талаблар

Бакалавр « Археологик топилмаларга ишлов бериш» фани бўйича:

Археологик топилмаларга ишлов бериш фани инсоният тарихининг ажралмас қисми эканлиги, унинг асосий даврлари ва тараққиётининг тадрижий босқичлари тўғрисида, уларнинг узвий боғлиқлиги ва давомийлиги, тарихий воқеаларнинг ворисийлиги ва қонунийлиги ҳақида тасаввурга эга бўлиши лозим.

- Археологик ёдгорликлар, манбалар ва уларни тадқиқ этиш;

- Археологик ёдгорликларини қидириб топиш;

- Дала хужжатлари ва уни юритиш усуллари;

-Даладаги консервация таҳлиллар реконструкция;

-Археологик топилмаларга ишлов бериш ва уларга таъриф бериш;

-Саналаштириш ва сихронизация;

-Археологи ва тарих:
Археологик топилмаларга ишлов бериш фанида кечган жараёнларга нисбатан ўз нуқтаи назарига асосан хулоса чиқара олиши ва ўз фаолияти, соҳасининг жамият тарихидаги ўрнини белгилаш кўникмасига эга бўлиши лозим. Ёш авлодда миллий ғояни, юксак маънавий фазилатларни шакллантиришда, миллий онг ва соғлом ғурурни уйғотишда, ёшларни комил инсон қилиб тарбиялашда тарихий тафаккурнинг аҳамияти катта.

Дастурни тайёрлашда Ўзбекистон Республикаси Олий ва ўрта махсус таълим вазирлиги томонидан олий ўқув юртлари учун тасдиқланган ўқув режасида Археологик топилмаларга ишлов бериш фанини ўқитиш бўйича тавсия этилган ... (36 соат маъруза, 38 соат семинар) соат дарс ҳажми ҳисобга олинди. 

 «АРХЕОЛОГИК ТОПИЛМАЛАРГА ИШЛОВ БЕРИШ» ФАНИДАН ИШЧИ ДАСТУР 

Курснинг маҚсади ва вазифалари

Курснинг мақсади: “Археологик топилмаларга ишлов бериш” фанининг мазкур дастури Ўзбекистон Республикасининг "Таълим тўғрисида"ги қонуни асосида ва “Кадрлар тайёрлаш Миллий дастури” асосида келиб чиқиб, давлат стандартлари бўйича бакалавриат даражасидаги малакали мутахассислар тайёрлашни, уларга Археологик топилмаларга ишлов бериш фанида археологик ёдгорликларни турлари, археологик манбалар, маданий қатлам ва стратиграфия, геологик ва табиий географик шароитда археологик ёдгорликларнинг жойлашуви, археологик ёдгорликларни қидириб топиш, археология ва тарих, дала ҳужжатлари ва уларни юритиш тўғрисида билимлар беришни мақсад қилиб қўяди. Археологик топилмаларга ишлов беришни  ўрганиш  шунинг учун керакки, у сохта тарихий тушунча ва тарихий хотирасизликка барҳам беради, миллий ғоя ва мафкура такомиллашувини тезлаштиради.

«Археологик топилмаларга ишлов бериш» фани 1-гуманитар фанлар блокига кириб, барча бакалавриат таълим йўналишларида археологик топилмаларга ишлов бериш ва тадқиқот усулларини чуқурроқ, илмий жиҳатдан асосланган ҳолда манбаларга таяниб ўрганилади.

Курснинг вазифалари: Юқорида таъкидланган мақсаддан келиб чиқиб, фанни ўқитишда қуйидаги вазифаларни  ҳал этиш кўзда тутилади:

- талабаларни келажакда воқеа-ҳодисаларни олдиндан кўра билишга кўмаклашиш;

- етук мутахассислар бўлиб етишишларида ёрдамлашиш;

- ўзи яшаётган ва атрофдаги ҳудудлар тарихини билишга қизиқтириш;

- бўлажак мутахассис кадрларга чуқур миллий ва умуминсоний тарихий, ғоявий-сиёсий, илмий-назарий дунёқарашни сингдириш, шу мақсадда археология илмни кенг ўргатиш;

- ёшларда миллий тафаккур, ғурур ва ўзликни, миллий виждон ва умуминсоний баркамолликни тарбиялаш;

- ёшларга миллий ва тарихий қадриятларни эъзозлаш, асраб-авайлаш руҳини сингдириш, уларда юксак ахлоқий фазилатларни тарбиялаш;

- ёшларни Ватан ва халқ, миллат, фарзанд, ота-она, табиат ва жамият олдидаги муқаддас бурчларини чуқур ҳис этиш ва уларга садоқат руҳида тарбиялаш.

Фанни ўрганишда тарихий манба ва адабиётлар, Вазирлар Маҳкамаси қарорлари, Президент фармонлари, статистик маълумотлардан, шунингдек, мушоҳада, таҳлил, кузатиш усулларидан кенг фойдаланилади.

Курснинг мазмуни

«Археологик топилмаларга ишлов бериш» курсини ўрганиш жараёнида мавжуд ўқув дастурига асосланган ҳолда масалаларнинг туб моҳияти, тарихий-маданий жараёнларнинг асослари, омиллари ва ривожланиши, сабаблари, оқибатлари ва натижаларига катта эътибор қаратилади..

Лексия мавзулари, кўриладиган масалалар, вақт:

	№
	Маъруза мавзулари
	Кўриладиган масалалар
	Вақт, соат

	1
	Археологик ёдгорликлар, манбалар ва уларни тадқиқ этишнинг умумий вазифалари 
	1.Археологик ёдгорликларни турлари. 2.Маданий қатлам ва стратиграфия. 3.Археологик манбалар
	

	2
	Археологик ёдгорликларни қидириб топиш
	1.Археологик қидирувларнинг турлари ва вазифалари, ҳамда уларни ташкил этиш. 2.Геологик ва табиий географик шароитда археологик ёдгорликларнинг жойлашуви. 3.Археологик ёдгорликларни топишнинг асосий усуллари. 4.Топилган археологик ёдгорликларда дала ишларининг олиб борилиши
	

	3
	Дала хужжатлари ва уни юритиш
	1.Дала кундалиги ва ишчи чизма. 2.Дала илмий сурати. 3.Қазишма бўйича ҳисобот
	

	4.
	Археологик материалларга ишлов бериш ва баён этиш
	1.Тавсиф ва тасниф. 2.Топилмаларга ишлов бериш. 3. Турлаш методи
	

	5.
	Археология ва тарих
	1Далиллар ва мулохазалар. 2.Интерпретация даражалари. 3.Далиллар ва тахминлар

 ФАН БЎЙИЧА РЕЙТИНГ ИШЛАНМАСИ 

ВА БАҲОЛАШ МЕЗОНИ

Рейтинг ишланмаси

	              №
	Машғулотлар
	Аудитория иш соати
	Умумий вақт соати
	Тўпланадиган балл

	1
	Маъруза 
	36
	36
	35

	2
	Амалий машғулот
	38
	38
	50

	
	Жами
	74
	74
	85


Назорат шакллари бўйича баллар тақсимоти ва уни баҳолаш механизмлари.
1.Амалий машғулотлар бўйича.(жорий баҳолаш)

                  Максимал балл-50 балл, саралаш балл 27,5

	№
	Баҳолаш тури 
	Ўтказилиш шакли
	Бажариш механизми
	Талаба тўплаши мумкин бўлган максимал балл.
	Бажариш вақти

	1
	Ж.Б.
	Оғзаки савол-жавоб
	Ҳар бир мавзу аниқ режа асосида ёритилганлигига қараб 2,5 балл
	Ҳар бир дарсга тайёргарлик кўриш учун 2,5 балл белгиланди. 
	Дарс жараёнида

	2
	Ж.Б.
	Тест
	Ҳар бир мавзу аниқ режа асосида ёритилганлигига қараб 2,5 балл
	Ҳар бир дарсга тайёргарлик кўриш учун 2,5 балл белгиланди. 
	Дарс жараёнида


Изоҳ: Амалий машғулотлари бўйича 2та Ж.Б белгиланган. ЖБ учун умумий балл 50 балл. Биринчи ЖБ 25 балл, иккинчи ЖБ 25 балл

Биринчи ЖБ дан ўтиш бали-13,7 балл.

Аъло баҳога (100-86)-21-25 балл

Яхши баҳога (85-71)- 17-21 балл

Ўрта баҳога (70-55)-13,7-16 балл

Кониқарсиз баҳога (55 дан кам)-13,7 баллдан кам.

Умумий ЖБ дан ўтиш бали-27,5 балл

Аъло баҳога (100-86)-43-50 балл

Яхши баҳога (85-71)- 42-36 балл

Ўрта баҳога (70-55)-36-27,5 балл

Қониқарсиз баҳога (55 дан кам)- 27,5 баллдан кам

2. Маъруза машғулотлар бўйича.(оралиқ баҳолаш)

Максимал балл 35 балл, саралаш балл 19 балл

	№
	Баҳолаш тури 
	Ўтказилиш шакли
	Бажариш механизми
	Талаба тўплаши мумкин бўлган максимал балл.
	Бажарилиш вақти

	1
	ОБ
	Оғзаки 
	Режада берилган ва ўтилган дарс соатлари асосида тузилган огзаки саволларга жавоб бериш
	Оғзаки синовлардан ўтиш максимал балл 18 балл, саралаш балл 10 балл
	Дарс жараёнида

	2
	ОБ
	Тест 
	Режада берилган ва ўтилган дарс соатлари асосида тузилган тест саволларга жавоб бериш
	Тест синовлардан ўтиш максимал балл 17 балл, саралаш балл 9 балл
	Дарс жараёнида


Изоҳ: Маъруза машғулотлари учун 2 та ОБ белгиланган. Биринчи ОБ 18 балл, иккинчи          

                    ОБ 17 балл. 

Аъло баҳога (86-100)-15-18 балл

                                   Яхши баҳога (71-85)-13-14 балл

                                   Ўрта баҳога (55-70)- 10-12 балл

            

Кониқарсиз баҳога (55 дан кам)-10 балдан кам.




Аъло баҳога (86-100)-14-17 балл

                                   Яхши баҳога (71-85)-12-13 балл

                                   Ўрта баҳога (55-70)-10-11 балл

            

Кониқарсиз баҳога (55 дан кам)-9 балдан кам.

3. Маъруза ва семинар машғулотлар бўйича (якуний баҳолаш)

Максимал балл -15 балл, саралаш балл -8,3 балл.

	№
	Баҳолаш тури 
	Ўтказилган шакли
	Бажариш механизми
	Талаба тўплаш мумкин бўлган максимал балл.
	Бажарилиш вақти

	1
	Я.Б.
	Ёзма
	3 та саволдан иборат вариантлар асосида ёзма назорат иши ўтказиш
	Ҳар бир савол учун максимал балл 5 балл берилади.
	Фан бўйича охирги дарсдан кейин белгиланган вақтда


Изоҳ:               Аъло баҳога (86-100)-15-12,8 балл

                        Яхши баҳога (71-85)-12,7-10,6 балл

                        Ўрта баҳога (55-70)-10,5-8,3 балл

                        Кониқарсиз баҳога (55 дан кам)-8,3 балдан кам

М А Ъ Р У З А Л А Р     К У Р С И

1-Мавзу:Археологик ёдгорликлар, манбалар ва уларни  тадқиқ этишнинг умумий вазифалари.

 Асосий саволлар:

1.Археологик ёдгорликларнинг турлари.

2.Маданий қатлам ва стратиграфия.

3.Археологик манбалар.

Таянч тушунча ва иборалар: 

1-асосий савол:

Археологик ёдгорликларни турлари.
Дарснинг мақсади:  Археологик топилмаларга ишлов бериш фан сифатидаги ўрни, предмети, ўрганиш объекти тўғрисида тушунча бериш, унинг тарбиявий аҳамиятини тушунтириш, археологик ёдгорликлар турлари ва уларни  даврлаштириш масаласини очиб бериш.

ИДЕНТИВ ЎҚУВ МАҚСАДЛАРИ:

1.1. 

1.2.

1-асосий савол баёни:


Инсоният томонидан қадимда яратилган қадимги иншоатларнинг ҳар қандай қолдиқлари, кишилар эътиқоди ва меҳнат фаолияти билан яратилган буюмлар, одамларнинг моддий ва маънавий эҳтиёжларини қондириш учун ишлаб чиқарилган барча буюмлар археологик топилмалар деб аталади. Чет эл адабиётларида улар “артефакт”лар деб юритилади.


Бундай тушунча археология оламида 1976 йилдаги “Тарихий ва  маданий ёдгорликлардан фойдаланиш ва уларни сақлаш ҳақида”ги қонундан сўнг кенг тарқалди. Шу қонуннинг 1-моддасида археоологик ёдгорликлар сирасига шаҳар харобалари, қўрғонлари, қадимги қишлоқлар қолдиқлари, мудофаа деворлари, суғориш иншоатлари, қадимги қабристонлар, тош ёдгорликлар, қоятош ва деворий суратлар, қадимги буюмлар, қадимги аҳоли манзилгоҳларидан топилган маданий қатламлар киритилган. Ўзбекистон Республикаси Президенти билан тарихчи олимларнинг учрашувидан сўнг, 1998 йил “Тарихни холисона ўрганиш ва тарихий обидаларни сақлаш” тўғрисидаги фармони Ўзбекистон ҳудудида сақланиб қолган археологик ёдгорликларни сақлаш ва ўрганиш масаласи долзарб муаммо сифатида илгари сурилади.


Археологик ёдгорликлар турли-тумандир. Шунинг учун уларнинг классификацияси ҳам ҳар хил турларга бўлинади. Археологик ёдгорликларнинг дунё бўйича қабул қилинган иккита асосий тури мавжуд. Улар турар жойларнинг қолдиқлари, (поселения) яъни қишлоқлар ва дафн этиш иншоатлари (дафиналар)дан иборат. Археологик ёдгорликларнинг аксарияти мана шу икки турга мансубдир. Бошқа турларига  барча ишлаб чиқарилган қуроллар ва  маънавий дунё ёдгорликлари киритилади. Улар турар жойларининг хусусиятлари сифатида намоён бўлган ҳунармандларнинг устахоналари, ибодатхоналар, алтарлардир.


Қишлоқлар “Қишлоқ”-жуда кенг тушунча. У ўзида қадимги одамларнинг кўп ёки оз яшаган жой  тушунчасини мужассам этади. Қишлоқлар одамларнинг яшаган даврига ва шароитига қараб алоҳида гуруҳларга бўлинади. Қишлоқлар кўриниши ва шароитига қараб мудофааланган ва мудофаасиз каби гуруҳларга ажралади. Биринчи гуруҳга манзилгоҳлар ва ўтроқлашган кичик қишлоқлар киради.


Манзилгоҳлар: ибтидоий одамларнинг яшаш жойлари, палеолит даври манзилгоҳлари, ғор манзилгоҳлари, неолит даври, энеолит ва  бронза даври манзилгоҳларидир. Қишлоқлар (селиша)га айниқса кейинги даврларга оид ўрта асрларнинг мудофааланмаган қишлоқларини киритиш мумкин.


Иккинчи гуруҳига эса мудофааланган қишлоқларга “шаҳар харобалари” киритилади. Бу етарлича кенг тушунча бўлиб, у аввало мудофааланган рус қишлоқларининг қолдиқларига нисбатан ишлатилган тушунча бўлган, кейинчалик бу тушунча кенг доирадаги ёдгорликларни ўз ичига қамраб олди.


Ҳозирги даврда “городиша” “шаҳар ҳаробалари” деганда антик шаҳарларнинг харобалари, Ўрта Осиёдаги қадимги қалъалар, қасрлар ва бошқа ёдгорликлар тушунилади. Шаҳарларнинг энг асосий хусусиятлари мудофаа деворлари, хандақлар, деворли иншоатлардир.


Манзилларнинг турларни бу ҳолатдаги ажратилиши шартли тарзда қабул қилиниб, у умумий маълумот бериш учун хизмат қилади.


Археологларга аралаш хусусиятга эга бўлган қишлоқлар кўп учрамайди. Масалан, қадимги рус шаҳарлари-детинец, антик  шаҳаларда- акрополь, Ўрта Осиёда эса- қалъа (цитадель) деб аниқ ажратилган. Буларнинг ҳаммаси шаҳарнинг мустаҳкам қалин деворлар билан ўраб олинган қисми эканлиги бизга маълум. Лекин шаҳар аҳолиси кўпайиб, деворлар қайта қурилиб, аҳолиси шаҳар деворидан ташқарида ҳам жойлашган. Шунинг учун битта қадимги шаҳар мудофааланган ва мудофааланмаган қисмларга ҳам эга бўлган.


Манзилгоҳлар-маконлар (Стоянки). Палеолит даврининг аксарият маконлари манзилгоҳлар ҳисобланади. Масалан, Кударо ғори ашел даврига оид қатламга эга бўлиб, у жанубий Осетия (Грузия) дан топилган. Қрим ва Украина мустъе ва мустье-ориньяк даврига оид Кийик-Коба, Шайтон-Коба ғорлари, Дон бўйидаги Костенки ва  Гагарино ғорлари, Иркутск яқинидаги Мальта ёдгорлиги юқори палеолит макони бўлиб, унда ертўла кўринишидаги манзилгоҳлар мавжуд. Худди шу макон одамларнинг манзилгоҳлари кичик турар жойлар, қишлоқларга ўртоқлашаётган ўтиш даври ҳисобланади. Илк даврлар учун “макон” тушунчаси ўз моҳиятига тўғри келади. Чунки одамлар ҳали узоқ даврга мўлжалланган турар жойини кўра олмас эдилар. Кейинги даврлар учун “макон” тушунчаси бир қадар шартли ҳисобланади. Чунки одатда одамлар узоқ вақт яшаб, маданий қатлам топилсада, ундан турар жой топилмаган ёдгорликлар ҳақида шундай фикр юритиш мумкин.

Кичик қишлоқлар (Селища)


Мезолит ва айниқса неолит даврига келиб, турли табиий шароитга мослашган маданиятлар тараққиётнинг тенг бўлмаган жиҳатлари намоён бўлади. Масалан, дунёда илк қишлоқларнинг шаклланиши Олд Осиё, Туркия ва Ўрта Осиёда яққол намоён бўлади. Олд Осиёдаги Иерехон, Туркиядаги Чатал-Гуюк, Туркманистондаги Жойтун қишлоқларидаги уйлар лой пахсалардан барпо этилган. Энеолит ва илк бронза даврида бир қанча маданиятларнинг йирик қишлоқлари маълумдир, масалан, Украинанинг триполье маданиятига оид майданецкий қишлоғи фикримизни тасдиқлайди. Уларнинг баъзилари тупроқ кўтармалари билан мудофааланган. Антик даврда айниқса ўрта асрларда қишлоқдаги ўтроқлашаётган ўтиш даври ҳисобланади. Илк даврлар учун “макон” тушунчаси ўз моҳиятига тўғри келади. Чунки одамлар ҳали узоқ даврга мўлжалланган турар жойини кўра олмас эдилар. Кейинги даврлар учун “макон” тушунчаси бир қадар шартли ҳисобланади. Чунки одатда одамлар узоқ вақт яшаб, маданий қатлам топилсада, ундан турар жой топилмаган ёдгорликлар ҳақида шундай фикр юритиш мумкин.


Кичик қишлоқлар (Селища)


Мезолит ва айниқса неолит даврига келиб, турли табиий шароитга мослашган маданиятлар тараққиётининг тенг бўлмаган жиҳатлари намоён бўлади. Масалан, дунёда илк қишлоқларнинг шаклланиши Олд Осиёдаги Иерехон, Туркия ва Ўрта Осиёда яққол  намоён бўлади. Олд Осиёдаги Иерехон, Туркиядаги Чатал-Гуюк, Туркманистондаги Жойтун қишлоқларидаги уйлар лой пахсалардан барпо этилган. Энеолит ва илк бронза даврида  бир қанча маданиятларнинг йирик қишлоқлари маълумдир, масалан, Украинанинг триполье маданиятига оид майданецкий қишлоғи фикримизни тасдиқлайди. Уларнинг баъзилари тупроқ кўтармалари билан мудофааланган. Антик даврда айниқса ўрта асрларда қишлоқдаги ўтроқ жойлар ва шаҳар ўртасидаги фарқ кўринади. Чунки бу даврда шаҳар аҳолиси ва қишлоқ аҳолиси ўртасида меҳнат тақсимоти юз берган эди.


Шаҳар харобаси (Шаҳарча-Городища)


Кўпгина қадимги шаҳарлар  ҳозирги шаҳарлар яқинида жойлашган. Масалан, Кўҳна Термиз, Ерқўрғон-Қарши, Афросиёб-Самарқанд, Жарқўтон-Шерабод, Кампиртепа, Далварзин, Панжикент ва бошқалар фикримизни тасдиқлайди. Уларнинг айримлари эски номи билан аталса, баъзиларининг номларида этимологик ва бошқа ўзгаришларини кузатиш мумкин. Улардан баъзилари аниқ шаҳар харобаси ва ёдгорлик ўрнида қад кўтарган. Масалан, Кармир-Билур Арманистондаги Урарту қалъаси харобалари ўрнидаги Тейшебанига тўғри келади. Евроосиёнинг қадимги шаҳарларидан бири Пантикапей (Украина) Керчидаги Митридат қояси харобаларига тўғри келади.


Қадимги ёдгорликлар теварак атрофдан тепаликда жойлашганлиги, девор билан ўраб олинганлиги ва хандақлари билан ажралиб туради. Ёдгорликнинг бағрида ўсимликлар ўсмайди. Чунки узоқ давом этган табиий жараёнлар бузилади.  Вақти келиб емирилган юқори қатламларни ўт-ўланлар қоплайди.


Шундай қилиб археолог ёдгорликни кўриниши ўзгарган ҳолатда учратади ва топиб ўрганади. Бутун емирилиш даври ўз характери билан “тафономия” деб аталади. Кўпгина қадимги манзилгоҳлар ва маконлар сув манбаларига яқин орада жойлашган. Балки ҳозирги вақтда бу манбалар қуриб қолган ёки узоқлашган.


Дафиналар (Погребальные сооружения)


Қадимги қабристонлар (некропол ёки қабрлар) ўтроқ маданиятни ўзида акс эттириб, доимо турар жойларнинг яқинида жойлашган бўлади. Бу ҳолат ҳар доим ҳам археологга аниқ бўлавермайди. Мана шундай ҳолатда, кўчманчи маданият ёдгорликлари ўрганилган пайтда улар яшаган турар жойлари топилмай қолиб кетаверади.


Кўчманчилар уруғининг қабристони алоҳида жойда, яъни уларнинг қишлов (қиш пайтида қўним топган жойлари)да бўлган. Дафина ва қабрларни ҳам бир неча турга бўлиш мумкин.


Улар шунчалик турли туманки, худди турар жойларининг шакллари каби диққатни тортади. Қадимда кишилар қабр қазишганида ўз замондошининг нариги дунёдаги уйи сифатида ясантирганлар. Нариги дунё ҳақидаги тасаввурлар қабрлар дунёсида намоён бўлган.


Тупроқ ва майда тошли қабрлар (Грунтовий могилы). Улар ҳозирги давр қатламидан ҳеч нарсаси билан фарқ қилмайди. Асосан, бундай қабрлар Бойсуннинг Тешик-тош ғоридан, Ироқнинг Шанидар ғоридан топилган. Юқори палеолитнинг Мальта, Сунгирь ёдгорликларида ҳам учрайди, бундай қабрлар бронза даврида ҳам кенг тарқалган. Бу қабрларнинг усти ёғоч, тупроқ билан ёпилган бўлиб, бизнинг вақтгача улар сақланиб қолмаган.


Қўрғонлар.


“Қўрғон” аввало туркий сўз сифатида, қалъа, шаҳар қўрғони маъносида ишлатилиб келинган. ХУ асрдан бошлаб, биз “қабр тепалиги” сифатида учратамиз, яъни Сибир ва Қозоғистон, Орол бўйларида учрайди. Археологияда “қўрғон” деб жуда кенг дафиналар ҳам тушунилади. Бу термин “тош қўрғони”, “катта қўрғон” номлари билан ҳам маълумдир. Шунинг учун бу термин жойларнинг номи  билан илмий термин сифатида кўп учрайди. Масалан, “Солохо қўрғони”, “Кўл-оба қўрғони”, “Мелгунов қўрғони”, “Аржан қўрғони” кабилар фикримизни тасдиқлайди.


Қўрғонлар ҳажмига қараб катта ва кичик қўрғонларга бўлинади. Катталарининг диаметри 60-70 метргача, баландлиги 8-10 метргача етса, кичикларининг диаметри 5-6 метр, баландлиги 0,3-0,5 метрни ташкил этади. Улар тошдан, тупроқдан, тош ва тупроқдан барпо этилган. Баъзан қўрон деб тупроқ тепаликларининг тагида яширинган, бутун лой тошдан барпо этилган бутун бошли дафиналарни айтишади. Бундай қўрғонларга ерчи яқинида “Подшо қўрғони” ва Болгариянинг Казалык мавзесидаги Фракия дафинасини мисол келтириш мумкин. Қўрғонларнинг ички томонида бир ёки икки камерали гўрхоналар бор. Улар кўпинча икки қаватли қалин ёғочлар билан бўлинади. Уларга Олтойдаги Пазырик, Қозоғистондаги Бес-Шатыр, Тувадаги Аржан қўрғонлари киради.


Якка қўрғонлар кам учрайди. Қоидага кўра, қўрғонлар гуруҳ-гуруҳ бўлиб учрайди. Қўрғонларнинг бу гуруҳлари дафиналар (могильник) сағаналар деб аталади. Битта дафинани орасида бутунлай бошқа маданиятга оид қўрғон ҳам учраши мумкин. Масалан, Россиянинг жанубий даштларида бундай қўрғонлар мавжуд. Улар илк ва сўнгги бронза даврига оиддир. Қўрғонлар жанубий Сибир учун тасодифий эмас, балки қонуний ҳисобланади. Бу қўрғонлар баландлиги 3 метр, диаметри 30-40 га чўзилиб кетган адирликларда учрайди. Бу тепаликларнинг ичкарисида чуқурлиги ҳар хил ўрасимон, катакомба, сруб усулидаги маданиятга хос гўрхоналар бор. Уларда 2 тадан 25 тача қабрлар жойлашган.


Дольменлар, менгирлар, кромлехлар.


Ишонч билан айтиш мумкинки, уч турдаги ёдгорликлардан (бретон. tol – стол, men-камень) яъни, тош курсилар қабрлар ҳисобланади. Дольменлар узунлиги 2-3 метрга етадиган йирик тош қурилма бўлиб, катта тош яшикнинг усти ясси тош қопқоқ билан ёпилган. Улар Ғарбий Европанинг Атлантика қирғоғида, Шимолий Африкада, Кавказ ва Қримда топилган бўлиб, бронза даврига оиддир.


Менгирлар (бретон. men-камень, hir-длинный) яъни, узун тош ва  кромлехлар (бретон. krom-круг, lech-камень)ни дафн этиладиган ёдгорликларга киради, деб қатъий фикр юрита олмаймиз. Менгирлар баландлиги 3-4 метр келадиган тош устунлар бўлиб, улар турли тасвирлар ва нақшлар билан безатилади. Кромлехлар эса йирик тошлардан терилган айлана тўсиқ, девордир. Уларнинг ҳар иккаласи ҳам неолит ва бронза даврида кенг тарқалган. Бундай ёдгорликлар Кавказда, Ўрта Осиёда ва Жанубий Сибирда учрайди.


Кенотафлар.


Қазишма даврида қўрғон қабрнинг ҳамма жиҳатларига эга бўлсада, қабрларда ҳеч нарса дафн этилмаган. Бундай қўрғонлар кенотаф (грек. Kenotaphos-пустая могила) бўш қабр деб аталади. Улар турли даврларда кенг тарқалган. Кенатафлар Ўрта Осиё ва Волга бўйидаги қўрғонли қабрларда учрайди. Этнографик кузатишларга кўра ва қадимги ёзма манбалардаги маълумотларда, агар киши ўз ватанидан йироқда вафот этиб, уни ўз уруғ-жамоаси қабристонида дафн этишнинг иложи бўлмаса, ўшанда кенотаф қазилган.


Тобутлар, мақбаралар, (склепы)-ер остидаги сағаналар. Археологик ёдгорликлар орасида жамиятда ўз ўрнига эга бўлган аслзодалар учун қурилган қабр усти сағана тошлари ва ёдгорликлари ҳисобланади. Улар Гизадаги пирамидалар, Хитойдаги Хан ва Мин императорларининг қабр тошлари, Инк сардорларининг даҳмалари, Галикарнасс мақбаралари, этрусклар сағанаси, Ўрта Осиёдаги мусулмон мақбараларидир. Улар археологик ва архетиктура ёдгорликлари сифатида ҳар томонлама ўрганилади.


Ишлаб чиқариш фаолияти ёдгорликлари. Шахталар, конлар. (Памятники производственной деятольности) Қадимги одамлар ишлаб чиқариш қуролларини ишлаб чиқариш учун хом-ашё конларини қишлоқларининг ташқарисидан излаб топганлар. Одамларнинг неолит давридан бошлабоқ кремень-чақмоқ тош қазиб олинадиган махсус шахталар мавжуд эди. Тош синдирувчи тошлар, мис, кумуш, қалай ва бошқа хом-ашё қазиб олинган шахталар Болқон, Кавказ, Ўрта Осиё (Учтут, Ижонд) Урал каби ҳудудлардан топилган.


Археологлар томонидан бронза, антик давр ва ўрта асрларга оид қадимги суғориш иншоатларининг излари топилган. Туркманистоннинг Геоксюр, Хоразмнинг Калтаминор, Фарғонанинг Чуст, Сурхондарёрнинг Сополли маданиятлари сунъий суғорма деҳқончиликнинг юксак тараққиётидан дарак беради. Суғориш иншоатларининг археологик жаҳатдан тадқиқ этилиши қадимги деҳқончилик ишлари ва қурилиш  ишлари ҳақида муҳим маълумотларга беради.


Хазиналар.


Ҳамма вақт ҳам одамлар ўзи учун қимматбаҳо ҳисобланган буюмларни ерга кўмиб ёки яшириб келганлар. Хазиналар ўз эгасининг тўсатдан вафот этиши натижасида “изсиз” хазинага айланиб қолади. Хазинларни ҳар доим ҳам археологлар топмайди. Масалан, 1877 йил Вахш водийсидан топилган “Амударё хазинаси” 1897 йил ўзининг 20 йиллик саёҳатидан сўнг қўлдан-қўлга сотилиб, Британ музейига етиб борган.


Археолог учун “хазина” тушунчаси кенг моҳиятга эга. Улар фақат тангалар ёки қимматбаҳо буюмлар эмас.  Балки бронза, мис буюмлар, металл хом-ашёси, қуйма металлар ҳам бўлиши мумкин. Масалан, Триполье маданиятига оид Карбун хазинаси 852 буюмдан ташкил топиб, уларнинг 444 таси мисдан ясалган. Бу буюмлар Молдавиядан топилган.


Архетектура ёдгорликлари.


Архетектура ёдгорликларини ўрганиш археология ва  санъатшунослик ўртасидаги кемтик жойни тўлдиради. Нима бўлса ҳам  қадимги архетектура ёдгорликларини ўрганиш ва реставрация қилишни махсус археологик қазишмасиз амалга ошириб бўлмайди. Масалан, Музрабоддаги Кампиртепа, Термизда Қоратепа, Фаёзтепа, Новгороддаги София собори, Москва Кремли, Таллиндаги Вишгород шулар жумласидандир. Бундай қизиқарли ва маъсулиятли ишларни Э.В.Ретвеладзе, А.А.Асқаров, А.С.Сагдуллаев, Ш.Р.Пидаев, Н.Н.Воронин, П.А.Раппорт каби археологлар амалга оширганлар.


Тасвирий санъат ёдгорликлари.


Бу ёдгорликларни иккита катта синфларга бўлиш мумкин: аниқ гавдалантирилган ва обстракт мавҳум образли синфлардир. Биринчи гуруҳига реал борлиқ (одамлар, ҳайвонлар, ўсимликлар, буюмлар ва  бошқалар) ва афсонавий персонажлар, эпос, фольклор қаҳрамонлари (кентавр, тимсоҳ, маъбуд-қуш) киритилса иккинчи гуруҳига белгилар нақшлар безаклар киритилади. Бу албатта шартли бўлинишдир.


Шаклли расмлар ясси (фрескалар, граффит, қоятош суратлари, петроглифлар, металга ишланган нақшлар (гравировка), суяк, шохга ишланган расмлар, сополга чизилган расмлар) рельефли ва ҳажмли деворда бўрттириб ясалган сурат, қуйма ва босма, ҳайкал, кичик пластикадан иборатдир. Ҳар доим ҳам тасвирий санъат ёдгорликларини ўрганиш археологик тадқиқотнинг мустақил йўналиши бўлавермайди.


Бунга мисоллар кўп: деворли суратлар, наққошлик санъати, палеолит даври санъати, неолит даври, бронза ва кейинги даврлар петроглифлари, тош ҳайкалчалар, скифия, фракия ва сосонийлар торевтикаси, антик давр гулланган вазалари, сополга туширилган безаклар киради.

Тош ҳайкаллар ва петроглифлар.


Тош ҳайкаллар ва петроглифлар (лот.petros- тош, qlyphos-белги) кенг тарқалган. Уларнинг кўп тарқалишини табиий шароит билан ва  ўрганиш даражаси билан боғлиқ деб ҳисоблаш мумкин.


Одамларнинг ва афсонавий образларнинг тош ҳайкаллари турли давр ва маданиятга тегишли бўлиши мумкин. Уларни солиштиришда жуда катта эътибор ва эҳтиёткорлик зарур. Ўхшашликлар умуминсоний дунёқарашлар билан ҳам боғлиқ бўлиши мумкин. Масалан, Индонезия, Бобил, Корсика, Марказий Европа ва Евросиёдан топилган тош ҳайкалларининг умумий белгиларини топиш мумкин. Хусусан, инсоннинг шакли-шамоили ер юзининг ҳамма жойида бир хилдир. Эслатилган жойлардаги тош ҳайкаллар иконографик усулларда, яъни тирсаклари букилиб, қўллари ёки қорин қисмига қўйилиб тасвирланади.


Ҳар доим ҳам тош ҳайкалларни менгирлардан аниқ ажратиб бўлмайди. Масалан, Жанубий Сибир, Монголия, Кавказорти ва  Скандинавияда қобариқ тасвирли ва мужмал ўрама безакли, баландлиги 4 метргача етадиган  тош устунлар учрайди. Уларни бир пайтни ўзида менгирлар ва тош ҳайкаллар деб аташ мумкин.


Сув ости ёдгорликлари.


Турли сабабларга кўра баъзи археологик ёдгорликлар сув остида қолиб кетган. Бу денгиз сатҳининг илк кўтарилиши ва локал трансгрессий, яъни қора денгиз террасалари, Ливиянинг шимоли-шарқий қирғоғи, Шимолий Каспий бўйларнинг сув остида қолиш муаммолари билан боғлиқ. Бу  кўтарилишларнинг натижасида қадимги ёдгорликлар ва иншоатлар сув тагида қолиб кетган. Масалан, қадимги Рим императорларнинг тулқинларни парчалайдиган тўсиқларни, қадимги ва ўрта асрларнинг чўкиб кетган кемалари ҳам киради. Сув ости мосламалари ва ғаввосларнинг аквалангни қўлга киритилиши билан сув ости археологияси, айниқса бу сохадаги археологик тадқиқотлар техникаси тез тараққий эта бошлади. ЮНЕСКО сув остида мавжуд бўлган маданий мерос ҳақида ҳар йили ахборот тўпламини чиқара бошлади. Сув ости иншоатларининг турли геологик ва гидрологик шароитда жойлашиши уларни турли гуруҳларга ажратишни тақозо қилади. Масалан, палеолит даврига оид қоятош суратлари Франциянинг жанубидаги Коска ғорининг оғзи Шимолий Қора денгиз бўйидаги бир қанча антик давр шаҳар ва қишлоқларининг порт маҳаллари, қуйи Волга бўйидаги ўрта асрлар ёдгорликлари, Қирғизистондаги Иссиқ-кўл қирғоғидаги қишлоқлар ҳам шулар жумласидандир. Сув ости археологияси тадқиқотнинг махсус техникаси методларини талаб қилади.
Назорат топшириқлар

2-асосий савол:

Маданий қатлам ва стратиграфия
Дарснинг мақсади:

ИДЕНТИВ ЎҚУВ МАҚСАДЛАРИ:

2.1. 

2.2.

2-асосий савол баёни:


Биз ҳозир ҳам қадимги шаҳарларнинг кўчаларида бундан юз йиллаб олдин қурилган биноларни кўришимиз мумкин. Уларнинг қуйи қисмида ернинг ўсган қатламини ҳам кузатиш мумкин. Айниқса, бу ҳолат биноларни реставрация қилиш пайтида аниқ кўринади. Масалан, Фаёзтепа буддавийлик ибодатхонаси ҳозирги замонавий қатламдан 1-1,5 м паст (ёуйи қисми)да сақланиб қолган. Қатламнинг ўсишига узоқ йиллар давомида кўчма қум, ўсимлик ва хазон чириндиларининг йиҳилиши ёрдам беради. Шундай қилиб одамларнинг узоқ ёки қисқа давом этган ҳаётлари ва фаолияти туфайли маданий қатлам вужудга келади.


“Маданий қатлам” – археология фанининг асосий илмий тушунчаларидан биридир. Ҳозирча археология фани маданий қатламнинг шаклланиши ҳақида умумий назарияга эга эмас, ҳолбуки бу жараёнга бир-бирига боғлиқ бўлмаган табиий ва инсон омиллари катта таъсир кўрсатади. Шундай бўлсада, биз маданий қатламнинг шаклланиши ҳақида умумий тасаввур берувчи ёдгорликлар, уларнинг турли қатламларининг хусусий тузилиши ҳақида ҳам фикр юритишимиз мумкин.


Манзилгоҳнинг маданий қатлами.


Бу-одамлар қайсидир муайян бир вақтда яшаган ва уларнинг изларини узоқ вақт сақлаб қолган жойдир. Бу тупроқ қатламининг очилишидаёқ учраши мумкин бўлган қатламдир. Набобат олами топталиб уларнинг ўрнида уйлар, ўчоқлар, печлар, хўжалик иншоатлари, ўралар, тўсиқ-чегаралар қурилади.  Кейин эса аста-секин чиқиндилар тўпланиб боради. Эски уйлар харобага айланиб бузилади, уларнинг ўрнида ёки ёнидан янги иншоатлар қад кўтаради ва яна чиқиндилар пайдо бўлади. Айтайлик, бир жойда унча узоқ бўлмаган 30-40 йил яшаган қишлоқ бўлиб, у ташлаб чиқилган. Кейинги 10 йилликда бу манзилгоҳни қум, чанг босиб, ўсимлик ва буталар қоплаши табиий ҳол. Бир неча ўн йилликлар давомида ёдгорлик янги тупроқ қатлами билан қопланади. Агар узоқ вақтдан сўнг шу ерда қазишма ўтказилса, унинг профили (қатлам девори) да 4 та турли горизонтдаги чизиқ ва қатламларни кўриш мумкин. Биринчи-замонавий тупроқ, кейин маданий қатлам, сўнгра кўмилган тупроқ ва тўшалган тупроқ археологлар айтганидек (материк) соз-тоза тупроқ. Уларнинг ҳаммаси бир-биридан тупроқ ранги билан ажралиб туради. Маданий қатлам эса-маданий қолдиқлар; сопол бўлаклари, уй саҳнлари, ёнғин қолдиқлари, ишлаб чиқариш қуроллари ва бошқалардан иборат. Агар манзилгоҳда узоқ вақт ҳаёт давом этган бўлса, у ҳолда қалин маданий қатлам ва унда турли босқичларни учратиш мумкин.


Бир қанча вақтга кетилган жойда яна қайта ҳаёт давом этган пайтлари ҳам бўлган. Унда иккала маданий қатлам орасида тоза кичик қатлам учрайди (стерильная прослойка). Бу қатлам манзилгоҳда ҳеч ким яшамаган пайтда вужудга келган табиий тупроқ қатламидир. Манзилгоҳда узоқ ҳаёт давом этса маданий қатлам қалинлашиб боради. Масалан, Месопотамия, Эрон, Ўрта Осиёнинг жанубий ҳудудидаги деҳқончилик воҳаларида маданий қатлам 15-20 метргача, Москва ёки Новгородда унинг қалинлиги 8-9 метрга етади. Маданий қатлам устидаги тоза тупроқ дарё сатҳининг кўтарилиши ёки пасайиши (аллиювиал ҳодиса), қум ва чангларнинг кўчиши (эолавий ҳодиса) ҳисобига ҳам вужудга келади. Бу табиий жараёнлардир.


Манзилгоҳлар бир ва кўп қатламли бўлади. Бир қатламлига ибтидоий маданиятга оид маконлар киради. Ибтидоий маконлар орасида кўп қатламли палеолит маконлари ҳам учрайди. Айниқса, ҳаёт минг йиллаб давом этганлигини ғорларда кузатиш мумкин. Ўрта Осиёнинг илк ўрта асрларга оид мудофааланган шаҳар харобаларида кўчманчиларнинг ҳарбий-сиёсий қароргоҳлари учрайди. Улар 150-200 йил яшаган бўлсада, ўзидан ҳатто юпқа маданий қатлам қолдирмаган, холбуки девор ичкарисида одатдагидек чодир (шатри) ва ўтов (юрти)лар тикилган.


Манзилгоҳнинг турли жойида маданий қатлам бир хил шаклланмайди. Масалан, уйларнинг маркази ва девор ёнида, девордан ташқари, ўрта асрлар шаҳарларининг ибодатхоналари, бозор майдони ва  чиқиндилар жойида маданий қатлам турлича шаклланади. Бундан ташқари, қатламлар текислиги ва қиялигига қараб “тоза” ва аралаш ҳолатда учрайди. Чиқиндилар тўпланадиган жойда уйлар ва жамоат  иншоатларидаги қатламлар сингари бўлмайди.


Қазишма даврида манзилгоҳда аниқланган архитектура иншоатлари ва уларнинг қолдиқлари мақсадга мувофиқ тушунча “қурилиш горизонти” деб аталади. Мана шундай ҳолатда пойдевор тагидан топилган ўчоқ ва траншеялар пастки қатламнинг мавжудлигини тасдиқлайди. “Пастда ётган қатлам юқори қатламдан доимо қадимийдир”. Қурилиш даврида ташлаб юборилган қадимги топилма сўнги даврга нисбатан юқоридаги қатламда учраши ҳам кузатилади.


Қабрдаги маданий қатлам.


Қабрга нисбатан “маданий қатлам” тушунчасини қўллаш мумкинми йўқми? Аслида ҳар бир қабр ёпиқ комплекс сифатида алоҳида воқиеликка эга. Бу фақат назарияда шундай қабул қилинган. Дафн этишнинг бир қанча турлари бор; уй саҳни тагида, уйнинг девори тагида ва уйнинг ёнида қабрлар қўйилган. Худди шундай урф-одатлар Ўрта Осиёнинг энеолит ва бронза даври маданиятлари учун характерлидир. Жойтун, Сополлитепа, Олтиндепа ва бошқаларга тегишлидир.


Шарқий Европанинг даштларидаги бронза даврига оид йирик қўрғонлар ҳақида юқорида фикр юритган эдик. Бу қабрларнинг бир-бирини устига қурилиши ва туташиб қазилиши тез-тез учраб туради, шунинг учун ҳам уларни қазиб ўрганишда маданий қатламнинг кенг майдони очилиб қолади. Бундай қабрларда бир неча майит дафн этилганлигини кўриш мумкин. Қабрлар ва маданий қатламлар тартибсиз қазиш ва ўғирлик орқали вайрона ҳолатига келади.


Қатламшунослик.


Қадимги маданий кенглик, майдонларни ўрганиш стратиграфияни (лотин. stratum–қатлма, grafik -чизмоқ, ёзмоқ) келтириб чиқарди. Умуман стратирграфияни муайян бир ёдгорликнинг маданий қатламларини жойлашишига қараб даврини аниқлайдиган методлардан бири деб ҳисоблаш мумкин. “Стратиграфия” тушунчаси геологиядан олинган бўлиб, тоғ жинслари шаклланиши ва уларнинг атрофга таъсири, муносабатини ўрганадиган бўлим сифатида вужудга келган. Х1Х аср ўрталаридаги геологик стратиграфиянинг маълумотлари асосида қатор палеолит даври ёдгорликларининг санаси аниқланди.


Геологик стратиграфиянинг бош принциплари асосида кўп қатламли ёдгорликларнинг маданий-тарихий  ётқизиқларини кетма-кетлигини аниқлаш учун махсус архелогик метод вужудга келди.


Қатламшунослик кузатувлари ва саналаштириш ишларидан узоқ яшаган маконлар, турли давр шаўарлари, ўрта асрлар манзилгоҳларида ўтказилган қазишма даврида муваффақиятли фойдаланилади. Масалан, рус ҳудудидаги, хусусан Новгороддаги аксарият қадимги давр ёдгорликлари дендрохронология орқали ўрганилади. Саналаштиришнинг бу методи орқали Новгороднинг Х асрнинг 11  яримидан ХУ асрнинг ўрталаригача бўлган узлуксиз маданиятнинг мутлақ чегараси аниқланди. Бу венртикал стратиграфия деб айтилади. Қатламларни фақат кузатиш орқали эмас, балки улардан топилган моддий ашёлар орқали ҳам ўрганиш мумкин.


Археологияда горизонтал стратиграфия ҳам бор. Горизонтал стратиграфия-бир қатламли манзилгоҳнинг қайси қисми илгари, қайси қисми (сўнг) кейин шаклланганлигини аниқлашда қўлланиладиган археологик методдир. Масалан, триполье манзилгоҳларининг тузилиши спирал-халқасимон хонадонлардан иборат, улар халқадан ташқарида жойлашган. Улар Майданецкий, Петрена, Доброводи қишлоқларидир. Қишлоқлар марказдаги манзилгоҳларга нисбатан сўнги даврга оиддир. Қазишма даврида марказий дафиналар ҳам атрофда жойлашган қабрларга нисбатан қадимги эканлиги аниқланган. Масалан, Ал-Ҳаким ат Термизий, Султон Саодат, Шоҳи зинда мақбараларида марказий гўрхон атрофида жойлашган қабрлар сўнгги даврга оиддир.


Стратиграфик кузатишлар асосида вужудга келган саналаштириш ва даврлаштиришда “стратиграфик устун” тушунчаси ишлатилади. Ундаги энг қуйи сана-энг қуйи қатлам бўласа, юқори сана юқори қатлам ҳисобланади.

Очи ва ёпиқ комплекслар.


Археологик адабиётларда «комплекс» мажмуа тушунчаси кўп учрайди. Одатда археологик қазишма даврида бир жойдан топилган предметлар мажмуасига комплекс деб айтилади. 


Ёпиқ комплекслар деб топилмалар бир вақтда топилган шароитда уларнинг шу объектда бир вақтга тўғри келишига айтилади. Ёпиқ комплексларга қабрлар, ёнғин, зилзила, ҳарбий юришлар даврида вайронага айланиб, тикланмаган уйлар, хазиналар киради. Ёпиқ комплексларни ўрганиш археолог учун жуда муҳим, чунки улар мутлақ саналаштириш учун қанча аниқ маълумотлар беради. 


Очиқ комплекслар деб топилмаларнинг бир даврга оид эканлиги аниқланмайди. Бошқача айтганда ёпиқ комплекс қисқа бир даврга тегишли бўлса, очиқ комплекс узоқ вақтда йиғиладиган мажмуадир. Очиқ комплексга «поселения» қатламлари мос келади. Агар қабрлар устма-уст аралаш кўмилган бўлса улар ҳам очиқ комплексга киради.
Назорат топшириқлар

1.

2.

3-асосий савол:

Археологик манбалар.

Дарснинг мақсади:

ИДЕНТИВ ЎҚУВ МАҚСАДЛАРИ:

3.1. 

3.2.

3-асосий савол баёни:


Илмий ва ўқув адабиётларида «археологик манбалар» ва «археологик ёдгорликлар» тушунчаси бир-бирига тўғри келади. Бу анъана илгаридан мавжуд. Бу тушунча қадимги ёзма манбаларни баъзан «манбалар», баъзан «ёзма ёдгорликлар» деб солиштириш асосида пайдо бўлган. Аналогиянинг бу жиҳати табиийдир. Чунки тарих фан сифатида археологиядан илгари пайдо бўлди ва унинг асосий тушунчаларидан бири тарихий манба –аллақачон муомилага кириб келган. Кейинчалик археологиянинг тараққий этиши билан тарихий манбалар икки турга: ёзма ва моддий яъни археологик манбаларга бўлинди. 


Бу соҳада иккита савол туғилади: 

1) «Ўтган замон ҳақида»ги хабар нима?

2) Бу хабар қай йўсинда ёзма ва археологик манбаларда сақланиб қолади. Агар биз қадимги халқлар, подшоликлар, урушлар, кўчишлар яъни, тарихий воқеалар ўтган замон ҳақида хабар беради деб ҳисобласак, улар албатта ёзма манбаларда ўз аксини топади.

Шунингдек ўтган замон ҳақидаги маълумотлар ёзма ва археологик манбаларда тайёр ҳолида учрамайди, уларни ўрганиш жараёнида маълумотлар йиғилади. Шунинг учун ўтмиш ҳақидаги маълумотлар бу оддий тушунчалар эмас. У ўзида уч хил маълумотни мужассам этади.

1.Ўзгармайдиган асосий маълумотлар. Ёзма манбаларда бу маълумотлар матнларда акс топади. Улар нафақат ҳаққоний, балки афсонавий ҳам бўлади. Аммо ҳақиқий манбалар исбот талаб қилмайди. Археологик ёдгорликларда эса –бу қазишма даврида топилган ва қайд этилган ашёларни, қатламларни, қабрлардаги нарсаларнинг жойлашишини, физика-химиявий таҳлиллар, антропологик, палеонтологик маълумотларни кузатишдир.

2.Асосий маълумотларни солиштириш натижасида олинган фактлар, яъни тарихий воқеаларнинг санаси, уларнинг географияси, тарихий шахсларнинг исми ва туғилган, вафот этган йилларини бир неча ёзма манбалардан олинган маълумотлар асосида аниқлашдир. Бу фактлар манбаларнинг матнида қоидага кўра бўлмайди. Балки улар минтақавий нуқтаи-назар орқали туғилади. Археологик ёдгорликларни ўрганишда ҳам қиёслаш, таққослаш ва бир-бирига солиштириш, муҳокама қилиш зарур. Тадқиқот фикран ўзи ўйлаётган воқеликни стратиграфик қатлам билан, типологик қаторлар тузилиши, топилмаларнинг химиявий таркибини солиштириш антропологик ўлчовлар билан қиёслайди. Бундай маълумотлар ўзгармас деб бўлмайди. Агар янги фактлар ва тадқиқотнинг лабаратория усули бу фактларни тасдиқласа, улар фикрларимизга аниқлик киритиб, тўлдириши ҳам ёки аксинча бутунлай рад қилиши ҳам мумкин.   

3.Юқорида келтирилган ҳар иккала турдаги маълумотларни таҳлил қилиш ва солиштириш асосида олинган хулосалар ва натижалардир. Агар турли тадқиқотчилар бир манба ҳақида турли фикрга келишса, бу уларнинг биттаси ноҳақ ёки нотўғри фикр билдираяпти, дегани эмас. Тадқиқотчилар эгаллаган манбалар илмий дискуссия объектига айланади. Зеро, ижодий баҳс-мунозарасиз фанда тараққиёт бўлмайди.


Тарихчининг қўлига бирон-бир ёзма манба тушгач, у матнни ўқиши билан ёзув муҳитига тушиши керак.


Археологик ёдгорликни ўрганиш эса сўзлар таҳлилидан эмас, балки топилмаларнинг тузилиши, таркиби, умумий ва асосй хусусиятларини ўрганишдан бошланади.
Назорат топшириқлари.

1.

2.

2-Мавзу: Археологик ёдгорликларни қидириб топиш (Разведка)

Асосий саволлар:

1.Археологик қидирувларнинг турлари ва вазифалари, ҳамда уларни ташкил этиш.

2.Геологик ва табиий географик шароитда археологик ёдгорликларнинг жойлашуви.

3.Археологик ёдгорликларни топишнинг асосий усуллари.

4.Топилган археологик ёдгорликларда дала ишларининг олиб борилиши

Таянч тушунча ва иборалар: Археологик ёдгорликлар ўтмишдан бизгача етиб келган, объектив археологик қолдиқлардир. Уларга нисбатан бизнинг билимларимиз нисбийдир. Шундай ёдгорликлар борки, улар машҳур ва ўрганилган, уларнинг аксарияти номаълумдир.


Археологиянинг вазифаларидан бири археологик ёдгорликларни қидириш, очиш ва илмий ўрганиш объект сифатида қайд этишдир. Бу вазифани археологик илмий тадқиқотнинг бошланғич процедураси археологик разведка бажаради. Архелогик ёдгорликларга разведка қилиш давлат томонидан берилган махсус рухсатнома (открўтўй лист) билан мутахассислар томонидан ўтказилади.

1-асосий савол:

Археологик қидирувларнинг турлари ва вазифалари, ҳамда уларни ташкил этиш.

Дарснинг мақсади:

ИДЕНТИВ ЎҚУВ МАҚСАДЛАРИ:

1.1. 

1.2.

1-асосий савол баёни:


Археологик қидирувлар ўзининг мақсад ва режалари билан фарқ қилади. Баъзан қидирув археологик ёдгорликларнинг кўриниши ва археологик хариталар мамлакатимизнинг бир қанча воҳалари учун ишлаб чиқилган. Масалан, Бақтрия-Тоҳаристоннинг қадимги ва ўрта асрлар даври археологик хариталари фикримизни тасдиқлайди. (Аршавс. Ртвеладзе Э.В., Ҳакимов З.А., 1982; Шайдуллаев Ш.Б.2000.). Бундай қидирувлар тезда археологик тадқиқотлар ўтказиш учун ўтказилмайди, балки ҳудуднинг турли даврга оид барча турдаги ёдгорликларни ҳисобга олиш учун ўтказилади. Ёдгорликлар ҳақидаги илмий маълумотлардан узоқ фойдаланиш мумкин.


Худди шундай қидирув ишлари нафақат илмий маълумотлар, харита ва ёдгорликларда акс этиши керак, балки унинг ҳуқуқий, яъни археологик ёдгорликнинг тарихи ва маданияти акс эттирилган Давлат паспорти ҳам бўлиши шарт. Археологик қидирув тор доирадаги мақсад ва вазифаларга ҳам йўналтирилган бўлиши мумкин, яъни қайсидир регионнинг алоҳида маданияти дарё ва қўрғонлар ҳудудларига тушиб қолган қадимги қишлоқларни қидириш ва топилган ёдгорликнинг бир хусусиятини аниқлашга қаратилади. 


Йирик саноат қурилиши зоналаридаги археологик ёдгорликларида амалга оширилган қидирув тадқиқот ишлари ажралиб туради. Яъни сув омбори қурилиши, суғориш тизими, йўл, саноат ва фуқаролик қурилишлари бораётган жойлардаги қидирув ишлари муҳим аҳамият касб этади.


Археологик қидирувга тайёрланиш ўзига хос режа талаб қилади. Нимани ўрганиш, қайси ҳудуд, қанча вақтга, қандай куч билан қазиш ҳақида аниқ режа тузилади. қидирувга тайёрланиш пайтида археологик ёдгорликлар ҳақидаги илгариги илмий ҳисоботлар, архив материаллари ва нашр маълумотлар билан танишиш керак.


Ёдгорликларда ўтказилган илгариги қазишмалардан археолог тўла хабардор бўлиши шарт, агар аксинча бўлса, иккинчи «очилиши» янгиликка дуч келади. Тайёргарлик ишлари ўрганилаётган ҳудуднинг географик ҳарактеристкасини ўрганишни ҳам ўз ичига олади. Харита бўйича экспедециянинг йўналиши, жойи ва тадқиқот ўтказиш объекти аниқ кўрсатилиши керак.


Археологик экспедециянинг ҳар бир аъзоси қўйилган вазифаларни тўлиқ ўзлаштиришга тайёр ва барча қуроллар билан таъминланган бўлиши керак. Масалан, кундалик дафтари, чизмалар учун қоғозлар, тарҳ чизиш учун қуроллар, фотоаппарат ва плёнкалар, қадимги топилмаларни тиклаш ва консервация қилиш учун материаллар, ўлчаш асбоблари, компас, невелир, рулетка, кенглик ва узунликни ўлчаш асбоблари бўлиши керак. Ўрганилаётган районнинг ёдгорлиги ҳақида қидирув пайтида олинган маълумотлар асосида археолог қуйидаги режа билан дала тадқиқот ишларини бошлаши мумкин.

1. Қадимги ёдгорлик ҳақида илгариги маълумотлар, адабиётлардаги маълумотарни текшириб кўриш.

2. Янги археологик ёдгорликларни ўрганиш ва очиш ҳақидаги маълумотларни ҳудудни тадқиқ этиш мақсадида текшириш.

3. Топилган ёдгорликларни қайд этиш:

а) Ёдгорликнинг жойлашган манзилини кундаликда қайд этиш (туман, қишлоқ номи);

б) Тарҳ ва профилни чизиш учун ёдгорликнинг атрофи билан умумий кўринишида расмга олиш (харобани ўрганишда албатта мудофаа иншоатларига алоҳида; зовур, хандақ, ўтиш жойларини эътиборга олиш шарт.)

в) Юқори қатламдан териб олинган материалларни ёзиш;

г) Ёдгорликнинг табиий ҳолати ва ўзгарувчанлигини ўрганиш;

д) Манзилгоҳда маданий ётқизиқларни ва улардаги топилмаларга оид маълумотларни тўлиқ ёзиш, замонавий тўпроқ, қабр қатламлари қайд этиш;

е) қўрғонларни тавсифини берганда, уларнинг ҳисобини  тарҳ тузилиши, ўраб турган унсурларни ҳам қайд этиш керак. 


Ёдгорлик ҳақида ва барча тасодифий учраган топилмалар ҳақида маҳаллий аҳолидан маълумот йиғиш ва уларни харитага тушириш ҳам зарур.       
қазишмагача бўладиган тадқиқотлар жадвали.

ўсимликлар, тупроқ

маҳаллий синов қазишмалари

траншея, хандақ, зовур

стратиграфия, қатлам

ўлчов, ёдгорлик тарҳи

намуналар йиғиш


	

	
	
	
	

	қидирув пайтида қўлга киритилган материаллар таҳлили


	
	
артефактлар

чизмалар, расмлар

таърифлар, ўлчовлар

илмий таҳлил        тупроқ

                                уруғ

                               суяклар

                               экология
	


1-расм.

Назорат топшириқлар

1.

2.

2-асосий савол:

Геологик ва табиий географик шароитда археологик ёдгорликларнинг жойлашуви.

Дарснинг мақсади:

ИДЕНТИВ ЎҚУВ МАҚСАДЛАРИ:

2.1. 

2.2.

2-асосий савол баёни:


Ҳар қандай археологик ёдгорликларни ўрганиш даврида қидирув пайтидан бошлаб биринчи ўринда доимий, ўзгармайдиган бир-бирига боғлиқ иккита вазифа туради. Бири объектни, ёдгорликни археологик манба сифатида ўрганиш бўлса, иккинчиси унинг табиий муҳит билан алоқасини ўрганиш масаласи асосий вазифадир. Иккинчи масала разведка ўтказилаётган даврда муҳим рол ўйнайди.


Разведканинг сифати ва натижаси фақатгина тажрибали мутахассислар, тарихий геологияни (ер тарихини), география ва ландшафтлар шаклланишининг умумий қонунларини яхши эгаллаган олимлар томонидан ўтказилишига боғлиқ.


Тарихий «геология» -ернинг шаклланиш ибтидоси ва тарихи билан боғлиқдир. Бу ерда сўнгги тўртламчи даврнинг бўлиниши унга кирувчи плейстоцен ва голоцен даврларида ер қобиғининг шаклланиш жараёнини билиш лозим бўлади. Чунки денгиз, кўл ва дарёларнинг кўринишини (тузилишини) ўзгариши геологик ётқизиқлар билан боғлиқдир. Шунинг учун ҳудудларда иқлим ва шунга мос флора (ўсимлик)  ҳамда фауна ҳайвонот дунёси ўзгариб туради.


Бу ўзгаришлар ўз навбатида инсоният тарихида муҳим бўлиб, алоҳида тарихий археологик даврларни нисбий даврлаштириш учун асос бўлиб хизмат қилади.


Маълумки, қатор сабабларга кўра, тўртламчи давр тўлиқ очилмаган. қуруқликнинг кенг ҳудудларини эгаллаб олган музлик Шимолий ярим шарда абадий барқарорлашиб боради. Айниқса Скандинавиянинг тоғли массивлари, Урал-Таймир, Чукотка ва Аляска ҳудудлари музликларнинг ривожланиш-ўсиш марказларига айланган.


Минтақаларнинг ичкарисида жойлашган Алп, Шимолий Кавказ, Помир ва Тяншан тоғли масканларида музлик бошқача тарзда ривожланади. Музликлар глетчер (тоза музлик) ва материк музликлари бўлиб, улар материк тепасида тарқалган. Улар ўзи билан кўп миқдордаги тош, қум олиб юради. Музликлар чекинаётганда жуда мураккаб механик ўзгаришларни қилган. Хусусан палеолит ва мезолит даврига оид бизнинг давримизгача етиб келган излар ҳалигача ўқилмаган. 


Ўтган асрда Пенк ва Обермайер томонидан Европанинг музлик даври гюнц, миндель, рис, вюрм каби 4 даврга ва музликнинг оралиқ даврларига бўлиниб ўрганилган эди. Бу музлик даври учун илк яратилган схема бўлиб қолди. Музлик эриш даврининг бошланишида геоморфологик (ер тузилиши) жараён юз берган. Тоғ ва тоғ жинсларининг вайрон бўлиши, ниҳоятда кўп миқдордаги сувнинг пайдо бўлиши, денгизларнинг, дарё ва сув заҳираларининг вужудга келиши билан ҳам ҳарактерланади.


Қирғоқ «террасалари».  

 
Аксарият қадимги манзилгоҳ ва маконлар дарё террасалари билан боғлиқдир. (Музлик даврининг даврланиши музлик тарқалган жойдан узоқда вужудга келган воҳа даврланишига мос келади). Жойларда археологик ёдгорликлар устида қидирув олиб борганда аввало дарё бўйи ва кўл қирғоқлари террасаларининг вужудга келишини таҳлил қилиш зарур.


Ҳар қандай дарё воҳасида сувнинг илгариги сатҳидан пастга тушиб, ўзидан сўнг террас (зина) шаклидаги из қолдирганлигини кузатиш мумкин. Терраса кўл ва дарёларнинг қирғоқлари учун ҳам ўзига хосдир. Унинг хусусияти қуйидагича кузатилади. Террас қанча юқори бўлса, у шунча қадимий, аксинча қанча қуйи бўлса, шунча сўнгги деб ҳисобланади.


Террасанинг вужудга келиши –бу қуруқликнинг шаклланишидир.

  5                 1-замонавий, 2-вюрм, 3-рис, 4-миндель, 5-гюнц.

Террасаларнинг ёшини аниқлаш учун геолог-морфолог билан маслаҳатлашиш керак. Бу табиий-даврлаштириш омили археологик ёдгорликларни қидириш ва ёшини аниқлашда муҳим аҳамият касб этади.


Лёсс ва делювий.


Аксарият қадимги терраслар лёсс ва делювий билан қопланган бўлади.


Делювий –лойқа, қумлик, лёсс кўринишида бўлади. Делювиал қатламдан ғарбий Европанинг жануби, Молдавия, Ўрта Осиё ҳудудларида учрайдиган қалин лёсс қатлами фарқ қилади. Лёсс –лой массаси бўлиб, кварц, оҳак ва чангсимон минераллардан иборат, у қадимда шамол билан учиб келган. У лёсс кули деб аталиб, қуруқ ва совуқ иқлимдан пайдо бўлади. Лёсс ётқизиқлари палеолит даврига оид топилмалар билан бевосита боғлиқдир. Лёсс ҳар доим палеолит топилмаларини ўз қатламларида яшириб туради.
Назорат топшириқлар

1.

2.

3-асосий савол:

Археологик ёдгорликларни топишнинг асосий усуллари
Дарснинг мақсади:

ИДЕНТИВ ЎҚУВ МАҚСАДЛАРИ:

3.1. 

3.2.

3-асосий савол баёни:


Жойларни текшириш. Манзилгоҳларни қидириш. Манзилгоҳлар табиий шароитга кўра турли бўлади. Аммо улар 2 та асосий гуруҳга бўлинади: очиқ маданий ётқизиқ ва қатламли ва ёпиқ, яъни чим (дерна) билан қопланган бўлади. Бундай манзилгоҳни топиш учун релеф ҳақида маълумот керак. Манзилгоҳ сув манбалари –дарё, кўл, ирмоқлар билан боғлиқ бўлган археологик ёдгорликнинг ягона кўринишидир.


Шудгор ерларда манзилгоҳ жойлашган тупроқнинг таркиби, бошқа жойларнинг тупроғидан фарқ қилади, яъни тупроқ доғдай бўлиб, қорайиб туради. Тупроқ таркибида кул, сопол синиқлари, суяклар, тошлар учрайди. Иншоатларнинг тагида қолиб кетган чуқур ва карьерларга, қазилган ўраларга эътибор бериш зарур. Қидирув даврида маданий қатламдан шурф қазиш ва бурғулаш орқали намуна олиш тавсия этилади.


Шаҳар харобасини ўрганиш рельефда сақланиб қолган мудофаа иншоатларининг ўрганилишидан бошланади. Шаҳар харобалари дарёларнинг баланд қирғоқларида, жар ва қияликлар орасида, дарёларнинг қуйилиши жойида, кўл бўйи террассаларида, тоғ ён бағирларида учрайди.


Бошқа турдаги ёдгорликларни қидириш.


Қўрғонсиз қабрларни қидириш анча мураккаб тадқиқотлар сирасига киради. қабрлар унча катта бўлмаган тепаликларда ёки чуқур жойларда, ер-тупроқ чўккан ерларда, бошқа жойларга нисбатан ўзининг ўт-ўланлари билан ажралиб туради. қўрғонли қабрларни ўрганиш бошқа услубдадир.


Одатда улар ҳақида маҳаллий аҳоли яхши билади. Улар нисбатан текис жойларда, тоғли ҳудудлар –водийда жойлашган бўлади. Уларни қуйи, ботқоқ жойлардан ҳам излашга тўғри келади. Юқори томондан улар ўзининг жойлашиши ва кўлами билан, четидаги тош чегаралари билан фарқ қилади. қабрларни тоғли ҳудудларда ажратиш анча қийин. Шундай пайтда тошларнинг жойлашиши ер қобиғининг кўтарилиши ва чўкиши ва ўсимликларидан фарқ қилади.


Ғорларни текшириш ва тадқиқ этиш мураккабдир. ғорга бир киши кириши мумкин эмас. Тадқиқотчилар гуруҳида спелеолог -ғоршунослар ҳам бўлиши шарт. Махсус кийим-бош: каска, махсус костюм, оёқ буюм, иссиқ кийимлар, арқон, арқонли нарвон, ёритгич аккумлятори бўлиши керак. Энг жазирама иссиқ пайти ҳам ғорнинг ичкарисида қ40 илиқ бўлади. ғорни ўрганиш хавфсиз эмас. ғорнинг ичкарисига отряднинг ҳамма аъзолари тушмаслиги, аъзолардан бири ғорнинг юқорисида қолиши шарт. ғорда ҳаво одатда нам ҳаво ҳукм суради. Ёритгичнинг етишмаслиги  ғорнинг тубида ва шипида нима борлигини билишга тўсиқлик қилади. Масалан, Уралдаги Капова ғорида палеолит даври қоятош суратлари илгари очиқ эди. Унга мутахассислар бир неча бор тушишган.


Ғорлар ўзининг сирларини тез очиб бермайди. Тажрибалар шуни кўрсатадики, ғордаги археологик изларни биринчи изланишдаёқ топиш қийин. ғор тубидаги маданият излари емирилиш ва вайронагарчиликлар тагида қолиб кетади. Ишлаб чиқарилган тоғ жинсларини қидириш махсус билим ва тажриба талаб қилади. Улар Кавказ, Урал, Олтой, Ўрта Осиёнинг тоғ ва тоғ-олди зоналарида кўплаб очилган. Аввало кон турган жойни топиш ва унинг қандай руда эканлигини билиш зарур бўлади. Кейин ажратиб олинган руданинг жойини аниқлаш керак.


Қоятошдаги санъат асарлари (петроглиф)ни қидириш ва ўрганиш катта тажриба талаб этилади. Петроглифлар икки кўринишга эга. Турли катталикдаги кўплаб тош сланецларда тасвирланган ёки алоҳида дара ва воҳалардаги тош харсан қояларда чизилган. Тасвирланиш техникасига қараб улар бир қанча турларга бўлинади: ғишт ёки қизил охра рангида чизилган (писаница номи шундан келиб чиққан), тошга чўкичлаб, нуқталаш техникаси орқали ёзиш, аввал чизиб, кейин силлиқлаш техникаси орқали бажарилган бўлади. Тасвирлар аксарият ҳолатда рангларнинг, бўёқларнинг ўчиши, нуқталарнинг кенгайиши, чизиқларнинг торайиб бориши билан кўринмай қолади. Шунинг учун излаётган тасвир ёки ёзувни археолог ҳеч бўлмаса мақолалар топиб кўрган бўлиши ёки аслини кўрган бўлиши зарур.


Қадимги канал, ариқ, йўл, экинзорларни қидириш ҳам жуда мураккаб. Бу археологик объектларни ажратишда ер рельефининг нотекислиги, рангининг турлича эканлиги, ўсимликларининг сувли ёки сувсизлигига боғлиқдир.
Назорат топшириқлар

1.

2.

4-асосий савол:

Топилган археологик ёдгорликларда дала ишларининголиб борилиши қазишдан илгариги изланишлар.
Дарснинг мақсади:

ИДЕНТИВ ЎҚУВ МАҚСАДЛАРИ:

4.1. 

4.2.

4-асосий савол баёни:


Замонавий археологик методика қазишмагача бўлган давр тавдқиқотларини, изланишларни кучайтиришни талаб этади. Тупроқ таркиби қанча аниқ ўрганилса, келгуси қазишманинг вазифалари аниқ бўлиб ва кўпроқ натижа кутилади.


Экспедеция раҳбарининг ҳисоб-китоб варағи бўлиши шарт. қидирув тадқиқот ишининг мақсади қуйидаги аниқ маълумотларни тўплашга қаратилган бўлиши керак. 

1) Топилган ёдгорликни ўрганиш, суратга олиш ва қидирув йўналишининг харитасига тушириш, ҳам таърифни келтириш;

2) Юқори қатламдаги (подъминўй) материалларни йиғиш (сополлар мажмуаси қаерда ётмасин у тасодифий бўлмайди);

3) Оддий услубда ва ўлчагич асбоблар билан ёдгорликнинг чегараларини, қабрларнинг жойлашган ўрнини аниқлаш, қўрғонларнинг сонини аниқлаш ва жойини қайд этиш;

4) Иккита тарҳ тузиш шарт: жойнинг контур харитаси ва ёдгорликнинг масштабга солинган археологик плани бўлиши шарт;

5) Тадқиқотнинг кейинги ҳудудларини белгилаш; танловнинг сабабини кўрсатиш;

6) Ёдгорликнинг шу теварак-атроф ва бошқа объектлар билан ўзаро алоқасини аниқлаш;

7) Келгуси тадқиқотларнинг вазифаларини аниқлаш ва белгилаш.


Ишга киришиш пайтида экспедициянинг бошлиғи қидирувчилар-нинг олдига ёдгорликларни тадқиқ этиш вазифасини қўйиши керак. Ёдгорликнинг паспортини тузиб, уни ҳудудий тарихий-маданий объектларини сақлаш ва улардан фойдаланиш бўйича масъул ташкилотга етказиш шарт. 


Ёдгорликларни қидириш ва илмий жиҳатдан тадқиқ этиш эрта баҳор ёки куз мавсумига тўғри келиши керак. Чунки юқори қатламдаги ўсимлик ҳали тўлиқ ўсмаган ёки ўсишдан қайтган ёки тупроқ таркибидаги ўзгаришларни ажратиш мумкин.


Ҳар қандай ёдгорлик фақат топилмалар топилган ҳудудгача эмас, балки кенгроқ ҳудудда ўрганилмоғи зарур. Ёдгорликнинг чегаралари аниқлангач, унинг тўлиқ плани тузилади, яъни ёдгорлик ҳақидаги график маълумотлар тўпланади. Унда ёдгорликнинг рельефи, чуқурлиги ва баландлиги, ўралар, чегаравий хандақ ва зовурлар, шунинг маданий қатлам учраган ҳудудлар ўз аксини топиши зарур. План билан биргаликда, ёдгорликнинг юқори қисми нивелировка, яъни денгиз сатҳидан баландлик нуқталари аниқланади. (Кўҳна Термиз қалъаси, шаҳристон ва рабод тарҳи).


Ёдгорликнинг тўлиқ плани топограф мутахассис томонидан бажарилади. қидирув ишларида ёдгорликни харитага тушириш теодолит орқали, нуқталар орасини ўлчаш буссоли ва нивелир орқали амалга оширилади. Агар тадқиқотчининг вақти чегараланган бўлса ёки унинг ўлчаш асбоблари бўлмаса, у ҳолда хароба ёки ёдгорлик тарҳи чамалаш билан, компас ва ўлчов рулеткалари, арқон ёки қадамлаш билан амалга оширилади. Худди шундай план ёдгорлик ҳақида аниқ маълумотлар кам бўлганда қулайдир. Бундай ҳолатда бирор таянч нуқтаси билан ёдгорликнинг орасидаги масофани билиш зарур. Ўлчашнинг бу усусли траверс номи билан маълумдир. Унинг мақсади аниқ таянч нуқтаси ва ёдгорлик ўртасидаги масофани аниқлаб масштаб орқали чизмага туширишдир. Аниқ планлар квадратга олиш орқали аввало ёдгорлик ҳудудини кесиб ўтган ғарбий шарқий, шимолий-жанубий ўқ бўйлаб чизиқлар белгиланади. Кейин эса ҳар 10 метрда қозиқлар қоқиш йўл билан нуқталар аниқланади. Сўнгра ёдгорлик бўйлаб 10 метр оралиқда қозиқлар ўрнатилади. Шундай ҳолатда ёдгорлик бутунлай квадратларга бўлиб олинади. Бу эса ёдгорликнинг аниқ ўрганилишини тақозо этади. Бундай тўр-сетка юқори қатлам материалларини йиғиш, тадқиқот ишларида аниқлик ва хато қилмасликни таъминлайди. Ўрганилаётган жойда тадқиқот ишлари давом этар экан, қозиқларни силжитиш таъқиқланади.


Баъзан йирик ҳудудлар ўрганилаётган пайтда уни кичик ҳудудларга  бўлиб ўрганиш зарур. Ҳудудлар замонавий иншоатлар, телеграф устунлари, йўллар билан чегарадош бўлиши мумкин. Бу белгилар қазиш пайтида планга нишон сифатида киритилиши зарур.


План олиш учун веер-елпиғич услуби қўлланади. Бу ҳолатда марказга устун ўрнатилиб, унинг атрофида ёдгорлик чегараси бўйлаб қозиқлар ўрнатилади. Сўнгра ҳар бир қозиқдан устунгача бўлган масофа, икки қозиқ ўртасидаги бурчаклар аниқланади. Амалий жиҳатдан иш тугаганда бутун бурчакларнинг умумий йиғиндиси 3600ни ташкил этиши шарт. шундай услубда шаҳар харобалари, қўрғон-қабрхоналарни планга олиш қулайдир. Бундай ҳолатда азимутни ўлчайдиган ва нуқталарни туташтириш учун теодолитдан фойдаланила-ди.


Қўрғон-қабрларни планини олишда 10 метрлик масофавий қозиқлардан фойдаланилмайди. қабристон майдонидан тўғри (чизиқ, линия) ўтказилади. Планнни миллиметрлик қоғозда чизиш тавсия этилади. Масштаб ёдгорликнинг майдони ва қулайлигига қараб белгиланади. Масалан, 1:500 кўламдаги масштаб қулайроқ, агар ёдгорлик майдони км.га чўзилмаса, унда 1:1000 деб олиш мумкин. Чизма учун планшет, линейка, транспортир, угольник, циркуль, ўчирғич, қалам, тўғноғич, кнопка ва бошқалар бўлиши зурур.


Ёдгорликда қизғин иш олиб бориш учун гуруҳда камида учта одам бўлиши керак. Бири ёзиб борса, бошқалари ўлчов ишлари ва коллекция йиғиш билан шуғулланади. Агар ёдгорликнинг юқори қатламидан бой материал қўлга киритилса, гуруҳ раҳбари ишнинг келгуси режаларини белгилаб олиши шарт.


Археологик материаллар топилган квадратни планга тушириб, уни алоҳида тадқиқ этиш мақсадга мувофиқдир. Квадратлар тадқиқ этилиб, рақамланганидан сўнг юқори қатламдан топилган материаллар махсус халтачаларга солиниб, этикеткалар тақилиб, шифровка қилинади.


Дала ёзувлари асосий маълумотларни ўзида акс эттириши зарур, яъни ёдгорлик жойлашган манзил, йўллар, устунлар, дарёлар, қишлоқ, кўприклар ва бошқалар, юқори қатламнинг таснифи, ташқи муҳитга боғланган манзил, йиғилган археологик материаллар ҳақида маълумотлар берилади.


Қатламларни ўрганиш, синов қазишмалар.


Қидирувнинг биринчи даражали вазифаси қатламларни ўрганиш, маданий қатламларни ажратишдир. қидирув даврида олинган стратиграфик ҳарактеристика ёдгорликни келгуси тадқиқотларида муҳим ўрин тутади.


Ёдгорликнинг стратиграфиясини ўрганиш учун қирқсимон тайёрлаш зарур, унда маданий қатлам яхши кўрини шарт. Бунинг учун ёдгорликнинг қирғоғи, жарлик, карьер каби очиқ жой танланади. Унда қатлам вертикал ҳолатда ёдгорликнинг юқори қисми (репер)дан токи таг қисми (материк)гача тозаланади ва ҳамма қатлам тўлиқ кўринади. Тозаланган профил (қатлам)нинг кўлами турлича бўлиши мумкин. Кенг шурфларда қатламнинг қандай эканлигини кузатиш мумкин, қатламлар қирқим планида аниқ кўрсатилади ва расмга туширилади.


Маданий қатламлар юқоридан қуйига қараб, кетма-кет тарзда тасвирланади. Уларнинг қалинлиги, тузилиши, ва рангини кўрсатиш зарур. Асосан маданий қолдиқларни ўз таркибида сақлаб қолган маданий қатламларни тўлиқ тавсифлаш талаб этилади.


Аэрофоторазведка ва геофизик услублар.


Жойлардаги қадимги шаҳар қолдиқлари ва даштлардаги қўрғонларни аниқлаш анча осон. Улар археология ўрганаётган қадимги объектларнинг бир қисмини ташкил этади.


Археологик ёдгорликларни космосдан туриб суратга олишни биринчи бўлиб XIX асрда ҳаво шарида учиш орқали инглиз П.Шэрк амалга оширган. У дунёга машҳур Стоунхенж ёдгорлигини суратга олди. У археологларга ёдгорликнинг бутун комплексни бир лаҳзада намоён қилиш имконини очиб берди. Тез орада биринчи жаҳон урушидан сўнг «ҳаво археологияси» кенг тарқалди. Англияда О.Кроуфорд, Францияда А.Пуадебар, у Яқин Шарқда ҳам экспедиция ўтказган. Собиқ Иттифоқ миқиёсида археологик ёдгорликларни аэрофоторазведка тажрибалари орқали аниқлаш 1930 йилларга тўғри келади. Бу тадқиқотлар С.Н.Павлов, В.А.Шишкин, М.В.Воеводский номлари билан боғлиқ. Бу тадқиқотлар Ўрта Осиёнинг жанубида ёдгорликларнинг жойлашишини ўрганишдан бошланади. Фақат бу ишлар ҳали аниқ, узлуксиз йўлга қўйилмаган эди. 1946 йилдан бошлаб аэротадқиқотлар махсус режалар асосида амалга оширилади. Бу тадқиқотлар С.П.Толстов томонидан амалга оширилди. 1946 йилнинг биринчи мавсуми кутилмаган яхши натижаларни берди. Амударё ва Сирдарёнинг қуйи оқимида жойлашган 200дан ортиқ номаълум шаҳар ва қишлоқлар, шунингдек санноқсиз суғориш иншоатларининг изларини аниқлаш имконини берди.


Аэрофоторазведка методи нафақат археологик ёдгорликларни топиш ва харитага тушириш, балки геоморфологик метод ёрдамида муҳим тадқиқотчилик вазифаларини ечишда муҳим аҳамият касб этади. қадимги Хоразмнинг суғорилиш тарихи, Орол бўйи қадимги маданияти шу тарзда ўрганилди.


Аэрофоторазведканинг Хоразмдаги муваффақиятли натижалари бошқа археологларни ҳам шу методга жалб этди. К.В.Шишкин Украинадаги Уманьҳина ҳудудларидан триполье маданиятига доир йирик манзилгоҳни кашф этди. Унинг топографиясига аниқлик киритиб, ҳатто унда мавжуд иншоатларнинг сонигача аниқлаб олди. Шу давргача триполье маданияти етарлича ўрганилган деб ҳисобланарди. Ҳозиргача ўқув дарсликларида бу маданиятнинг йирик манзилгоҳи 200та уй-жойга эга бўлган Владимировка манзилгоҳи деб кўрсатилади. Холбуки, аэрофотосуратида унинг хонадонлари ўн баробар ортиғи билан кўрсатилган. К.В.Шишкин, Н.М.Шмаглий ва В.П.Дудкинлар томонидан ўтказилган геомагнит разведка маълумотларини кузатиб, маданецкий манзилгоҳи 200 га.га тенглигини, унинг марказида уйлар тиғиз жойлашганлиги, бу ерда 1700 дан ортиқ хонадонлар бўлганлигини аниқлади. Триполье «протогоради»-ХХ асрнинг иккинчи ярмида очилган муҳим кашфиётдир.


Аэрофоторазведканинг физикавий асослари.


Қадимги ёдгорликлар замонавий қатлам остида яшириниб ётар экан, уларни космосдан кузатганда эрталабки ва оқшомдаги қуёш нурларида ўзгариши, тупроқларининг ранги ва устидаги ўсимликларнинг ҳарактери билан фарқланади.


Қадимги ёдгорликларнинг изларини топишда микрорельеф соялари-ранглари муҳим роль ўйнайди. қачон тупроқ усти қалин ўт-ўланлар билан қопламаган бўлса, бу жойларда ёдгорликларни топиш осонроқ бўлади. 


Қадимги Хоразмнинг археологик ёдгорликлари, антик давр шаҳарлари, кельт майдонлари худди шу йўсинда топилган. Аэрофоторазведка учун эрта баҳор, ёки хазонрезги-куз пайтлари қулай мавсум ҳисобланади.


Аэрофоторазведка тажрибаси.


Жойларни археологик тадқиқот қилишдан аввал аэровизуал кузатув, яъни вертолётдан кузатиш муҳимдир. Бу пайтда йўлларнинг кесишган жойлари, йўналиши, алоҳида турган дарахтлар, жарлик, қурилишлар, иншоатларни харитага тушириш лозим.


Манзил аниқланган, маълум жойдаги ёдгорликни топиш анча қулай бўлади. Ёдгорликнинг тарихий топографиясини ўрганишда аниқ инструментал план муҳим эканлиги маълумдир. Йирик масштабли аэрофотосъёмкалар археологик ёдгорликнинг планини олишда енгиллик яратади. Бунинг учун ёдгорликнинг энг баланд нуқтаси танланиб, репьер ўрнатилади ва ундан ёдгорликнинг бир неча баланд нуқталари ажратилади, қолган ишларни аэрофотосурат ёки космосдан олинган стерео ўлчагич асбоблар орқали бажариш мумкин. Агар 2х2 км майдонга, 10-15 метр баландликка эга ёдгорликнинг топоплани фазодан 3-5 соатда ишланса, уни асбоблар билан 7 кун деганда планга тушириш мумкин.      

Назорат топшириқлар

 3-Мавзу: Дала ҳужжатлари ва уни юритиш.
Асосий саволлар.

1.Дала кундалиги ва ишчи чизма.

2.Дала илмий сурати.

3.Қазишма бўйича ҳисобот.

Таянч тушунча ва иборалар: 
1-асосий савол:

Дала кундалиги ва ишчи чизма.
Дарснинг мақсади:

ИДЕНТИВ ЎҚУВ МАҚСАДЛАРИ:

1.1. 

1.2.

1-асосий савол баёни:


Дала кундалиги -тадқиқотчининг асосий ҳужжатидир. У қазишма ҳақидаги барча маълумотларни ўзида акс эттиради. Кундаликнинг титул варағида экспедициянинг номи, гуруҳ ва ёдгорлик номи, қазишма Рақамии, қазишма ўтказилган йил, тадқиқотчининг исми, ташкилот манзили кўрсатилиши шарт. қоидага кўра, барча ёзувлар гуруҳ раҳбари ёки раҳбарнинг кўрсатмаси билан тажрибали археолог томонидан олиб борилади.


Ўрганилаётган археологикёдгорликка берилган тасниф унинг жойлашган ўрнини, ўлчамларини, мўлжалини, «квадрат тўрлари» ҳақида маълумотлар, нивелировка, қатламларнинг хусусиятлари, турли ўлчовнинг натижалари, топилмалар таснифи, далиллар асосида аниқлаш ва хулоса, фотосуратларни ёзувларини ўз ичига олади.


Дала ёзувлари мантииқий, аниқ ва оддий, равон бўлиб, ҳатто қазишмада қатнашмаган одам ҳам уни ўқиганида тасаввур қилиши шарт. кундаликнинг ҳар бетининг бошида ёзув куни белгиланиши шарт.  Агар объектни тозалаш ва лабаратория учун анализ олиш каби махсус ишлар бажарилса, у ҳолда чизмалар ва изоҳлар тезликда тайёрланиши шарт.


қазишманинг раҳбари кундалик юритиш билан бир қаторда, қатламларни, объект ва археологик топилмаларни масштабга тўғри келадиган дала чизмасига тушириб беради. одатда чизма ва қайд этиш учун 20см: 1м (1:20) масштаби энг қулай катталик ҳисобланади. қазишма раҳбари объектларнинг алоҳида аниқ планларини тайёрлайди . 


Масштабни қандай танланишидан қатъий назар қазишма ҳамма жиҳатлари планда бир хил масштабда акс эттирилади.


Артефактларни қайд этиш.


Тупроқдан ажратиб олинган барча топилмалар кундалик ва планда қайси ҳолатда топилган бўлса, шу ҳолатда қайд этилади. Планда турли буюмларни қайд қилишнинг турли тизимлари мавжуд.


Юқорида эслатилганидек, гуруҳ раҳбарлари томонидан кўплаб топилган сополлар гуруҳи регистрация қилинмаган. Аслида сопол буюмлар топилган жойнинг номи билан қайд этилиб, токи қазишма тугагунга қадар махсус халтача ва яшикларда сақланиши шарт. ҳар қайси яшиклар керамикаси билан биргаликда тавсифланиши керак.


Археологик Институтлар тавсия қилган илмий тадқиқот бўлимлари қазишма даврида қабул қилинган умумий шартларга кўра топилмаларга ҳарактеристика беради. Масалан, тош қуролларнинг турларини аниқлаш (кремель-чақмоқтош, сланец обсидиан ва бошқалар) қуролнинг тури, ўлчови-узунлиги, эни, қалинлиги ва тайёрланиш усуллари тўлиқ қайд этилиши шарт. Ёки металл мисолида –мис, бронза, латунь, кумуш, олтин, свинец, темир кабиларни қурол, асбоб ва безак ясашда ишлатилганлигини аниқлаш мумкин. 


Тайёрланиш техникаси босма, қуйма, ўйма, қоплама усулида бажарилади.


Профилларни қайд этиш. қатламларни ажратишда қазишмадаги кесма таркибини ажратиш мураккаб тадқиқот иши ҳисобланади. Бу албатта қатламларни тўғри ажратишга боғлиқ. Бу жараёндаги ҳолатлар маданий археологи ётқизиқлар ва қатламлар ҳақида нотўғри тушунчанинг пайдо бўлишига олиб келади. Шунинг учун бу иш аниқлик ва текширувни талаб қилади. қазишма тугагунча сақлаб турилади. Профил сақланиб қолган қирқмаларнинг номи қочмаслиги ва ранг йўқолмаслиги учун сирти целлофон ва бошқа материаллар билан ёпилади.


Чизма даврида профига шартли атамалар киритилади. қайд этиш жараёнида рангли қаламлардан фойдаланиш мумкин.


Агар профилда ётқизиқлар кўп бўлса, қулай бўлиши учун уларни кетма-кетлигига қараб рақамлаб чиқиш зарур. Ҳар бир қатлам ёрлиқни англатган рақамлар билан қайд этилган бўлиши керак. Худди шу рақам топилган қатлам ва қазишма даврида топилган барча буюмларда акс этиши шарт. қатламларни белгилашда рим рақамларидан фойдаланган мақсадга мувофиқдир. Алифбо ҳарфлари ва араб рақамларидан хато қилган пайтда фойдаланилади. Масалан, В2 квадратдаги яма «а» 4-пласт (пам)да жойлашган бўлса, уни В2-4-а деб шифровка қилинади.


Объектларни харитада қайд қилиш.


Қазишма асосий қоидаси, ҳамма буюмлар ва архитектура иншоаатларини планда акс эттиришдир. Майдондаги барча ўзгаришлар планда аниқ ва тўлиқ кўрсатилиши шарт. Агар қатламда топилмалар кўп бўлмаса уларни битта планда рақамлар билан белгилаш мумкин. 


Агар қатлам топилмаларга бой бўлса, у ҳолда ҳар бир қатлам учун алоҳида план-варағи бўлиши керак.


Ҳар бир план ўз тўри (сеткаси)га эга бўлиши шарт. Бу сетка бутун қазишма кўламини ўз ичига олиши керак. Бу қазишмадаги барча топилмаларни қайд қилишни енгиллаштиради. 


Ўрганилаётган қатламнинг барча табиий-физик хусусиятлари: ўралар, чуқурликлар, тош қаламалари ва бошқалар тўлиқ планга киритилиши лозим. 


Уларни белгилашда рангли қаламлардан фойдаланиш тавсия этилади. Масалан, барча ўралар бир хил рангда, сопол буюмлар –бошқа рангда белгиланади.


Катталаштирилган планда иншоатларнинг қолдиқлари, ўчоқлар, ўралар алоҳида йирик масштабда қирқим билан акс эттирилиши керак. Йирик иншоаатларни масштабли расмларни ва чизмаларни тайёрлаш мақсадга мувофиқдир.


Назорат топшириқлар

1.

2.

2-асосий савол:

Дала илмий сурати.
Дарснинг мақсади:

ИДЕНТИВ ЎҚУВ МАҚСАДЛАРИ:

2.1. 

2.2.

2-асосий савол баёни:


Ҳар бир профессионал фото –бу қазиш жараёнларини қайд этадиган, объекнинг жойлашган ўрни ва артефактларни акс эттирадиган илмий ҳужжатдир. Дала шароитида уч турда суратга олиш мумкин.: қазиш жараёнини фото қайдномаси; археологик объектлар ва қатламдаги буюмларнинг қайд этилиши; археологик топилмаларнинг қатламдан ташқаридаги алоҳида суратлари ҳисобланади. Бундан ташқарии нафақат фотосуратлар, балки қазиш жараёнларини видеотасмаларга тушириш ҳам юқори натижа беради.


Қазишма гуруҳига фотоаппарат, уч оёқ (сепоя-треножник), енгил қатланадиган метр каби иш қуроллари  керак. Йирик бурчакли фото объектив қазишма майдонининг ялпи кўринишини тушуришда қўлланилади. 


Бошқа жиҳозлар орасида кўрсатиш чизиғи, рақамлар тўплами, фотосуратларни қайд қилиш журнали, ёритгичлар, бўр, дала шароитида буюмларни суратга олиш учун рангли ва қора мато, сантиметрли, дециметрли, миллиметрли қоғозлар тавсия этилади.


Суратга олишдан олдин қазишманинг рақамли панели, объект, кадр, ёдгорлик номи қайд этилиши зарур: Ҳар бир сурат фотожурналда ва дала журналида қайд этилади. Сурат туширилган плёнкалар ролиги ўз рақамига эга бўлиши керак. Суратга олиш жараёнида қаерда сепоя керак бўлса ўша ерда ишлатиш лозим.


Одатда қуйидагилар суратга олинади: манзилгоҳнинг тозаланган қатлами, стратиграфия тузилиши, архитектура иншоатлари: бино қолдиқлари ва иморатлар, деворлар, хандақлар бўлиши мумкин. қазиш ҳақида доклад қилиш иллиюстрация учун слайдалар тайёрлаш тавсия этилади. Суратга олишда қазув объекти тўлиқ ёритилган бўлиши зарур. Шунинг учун ярим ялтироқ экран, оқ қоғоз, рефлекторлар, алюмин фольга, ойналардан фойдаланилади.

Назорат топшириқлар

1.

2.

3-асосий савол:

Қазишма бўйича сўнгги ҳисобот.
Дарснинг мақсади:

ИДЕНТИВ ЎҚУВ МАҚСАДЛАРИ:

3.1. 

3.2.

3-асосий савол баёни:


Тадқиқотчи қазишманинг натижалари ҳақидаги маълумотлар жавобгар ҳисобланади. Дала археологик тадқиқотларининг натижалари ҳақидаги ҳисобот қазув ишларининг тугалланиши билан тайёрланади. У ўзининг тузилиши ва натижалари билан дала ёзувларидан фарқ қилади.


Ҳисобот қазиш даврида нима иш қилинган бўлса, ундаги ҳамма зарур илмий машғулотларни ўз ичига олиши шарт. Ҳисобот ёдгорлик, унинг жойлашган ўрни, қазишма маълумотлари, кўлами, стратиграфия, қатламлар таснифи, очилган объектлар ҳақидаги барча маълумотларни акс эттиради. Балки ёдгорликнинг ва ундаги буюмларнинг нисбий санаси ҳам берилиши мумкин. Бундан ташқарии ҳисобот муаллифи томонидан жойнинг экологияси, сув ва емиш ресурслари, фауна ва флораси ҳам қайд этилади. Ҳисоботда барча буюмлар, фотоматериаллар ва чизмалар йиғилади. қазишма даврида топилган буюмлар қаерда сақланиши ҳақида албатта маълумот берилиши керак.

Назорат топшириқлар

1.

2.

4-Мавзу:Археологик материалларга ишлов бериш ва баён этиш.

Асосий саволлар:
1. Тавсиф ва тасниф.

2. Топилмаларга ишлов бериш.

3. Турлаш методи.

Таянч тушунча ва иборалар: 

1-асосий савол:

Тавсиф ва тасниф.
Дарснинг мақсади:

ИДЕНТИВ ЎҚУВ МАҚСАДЛАРИ:

1.1. 

1.2.

1-асосий савол баёни:

    Агар бирон бир илмий археологик ҳисоботларни варақлаб кўрсангиз, унда сиз матннинг яримидан кўп қисми қазишма қатламлари, қабрлар, буюмлар, объектлар, ёдгорликлар, шунингдек ўраб турган ландшафт ҳақидаги таъриф ва тасниф ташкил қилишига ишонасиз.


Баён этиш энг муҳим тадқиқот иши бўлиб, топилмалар ҳақида илмий тасаввур ҳосил қилишнинг маҳсулидир. Баён қилиш қуруқ сўзлардан иборат бўлган матн эмас, балки тўлдирувчи расмлар, чизмалар, жадваллар ва хариталардан ҳам иборат бўлиши мумкин. Объект ва буюмларни баён этишда қоралама чизмаларнинг аҳамияти каттадир.


Археологик топилмаларни ёзма баён қилишни дарсликдан ўрганиб бўлмайди. Уларни ҳақида қисқа ва лўнда маълумот бериш имконияти тажрибада туғилади. Шунинг учун ёзма баён қилишни иш бошланган пайтданоқ қазишма даврида, музейда ва илмий адабиётларни ўқиш даврида машқ қилган мақсадга мувофиқдир. Археологик топилмаларни ёзма баён қилиш ўзининг умумий назарий талаблари ва принциплари аллақачон ва яхши шаклланган. Ёдгорлик ҳақидаги (баён) ёзув қисқа, ортиқ сўз ва фикрлардан узоқ бўлиши, объект ҳақида субъектив қарашлардан узоқ бўлиши керак. (Жебелев С.А. Введение в археологии. Пг., 1923. Ч.11.с.135.)


Баён этиш йўли ва унинг тузилиши Археологияда илеюстрацион-кўргазмали табиий баён этиш усули қабул қилинган. Археологик тадқиқотлари баёни доим аниқ бўлавермайди. У ерда фикрларнинг турли туманлиги ҳам кузатилади.

Археологияда баён қилиш тилида айрим терминларнинг синоними бўлмаса, чет тилидаги терминларни қўллаш мумкин. Масалан, палеолит даври археологиясига бифас, чоппер, пластина леваллуа, антик даврга килик, кратер, пифас, гидрия, лекиф каби терминлар кириб келган.

Объективлик. Ёзма баёнга нафақат маълумотлар, балки тадқиқотчига боғлиқ бўлмаган топилманинг ҳажми, оғирлиги, шакли, ишланиш технологияси, таркиби, қатламдаги аҳвол, қатламлар кетма-кетлиги, қабрнинг тузилиши, унда буюмларнинг жойлашиши каби объектив маълумотлар киритилади.

Махсус билим талаб қиладиган антропологик, палеозоологик, технологик маълумотлар иш бажарувчи муаллифга ссылка қилиш орқали акс эттирилади.

Баён қилинувчи буюм ва белгилар. Археологик объектни тавсифлашда унинг ўзига хос белгилари кўрсатилади. Бу объект бошқаларидан қайси хусусияти билан ажралиб туриши кўрсатилиши керак. Чунки кейинги матн давоми у объект ўзининг белгиси билан аталади. Белгилар сон, сўз, шартли белгилар билан кўрсатилиши мумкин. Масалан, белгилар “27 қабр,2,2х0,8х1,5  С3-ЮВ” сифатида қўйилади. Ёки “Венчик тури В4”сифатида берилади. У сўз ёки харф билан акс эттирилади. “Кўҳна Термиз”ни “КХ-2008” деб белгилаш мумкин. Ёзма баён берилганда буюмнинг ёки ёдгорликнинг этник, маданий-тарихий ёки хронологик хусусиятлари билан аталмайди. Масалан: “Кушон сополи”, “Скиф найзаси” атамалари объективликдан узоқлашишдир. Агар “Кушон даври шаҳри” атамаси “Кушон шаҳри” билан алмаштирилса маъно бутунлай ўзгариб кетади. Худди бир хил ҳарфлардан турли сўзлар ясалганидек, топилмаларнинг номлари ва уларнинг ўзига хос белгилари ҳам турли бўлиши керак. Топилманинг такрорланмас белгисини акс эттириш бу янгилик ҳисобланади.

Белгиларни саралаш, таърифлашнинг мураккаблашуви.Археологик ёдгорликка таъриф бериш мутлақо тўлиқ бўлмаслиги ҳам мумкин. Ҳар қандай матн, чизма, расм, сурат ёдгорлик ҳақида барча маълумотларни бера олмайди. Ёдгорлик ҳақида “бутунлай” маълумот берувчи қандайдир тўлиқ маълумотга интилишнинг зарурати йўқ.

Ёзма баёнлар доимо аниқ тадқиқот вазифаларни ўз ичига олади. Дала ёзувлари эса одатдагидек топилмаларни қайд этиш орқали амалга оширилади. Музей ҳужжатлари ҳам худди шу тарзда тўлдирилади. Музейларда сақланаётган топилмалар ишлов бериш жараёнида ҳатто бир турдаги буюмлар ҳақидаги маълумотлар агар адаштирилган бўлса тўғри ёзма тасниф берилади ёки уларнинг рақамлари тўғриланади.

Қадимги сопол буюмларнинг технологиясини ўрганиш уларнинг тупроғи таркибини, шаклини, безакларини, рангини ўрганишдан бошланади. Найза ўқлари ёки  пайконларни ўрганиш уларнинг ўлчами, оғирлиги, шакли, агар улар бронзадан ясалган бўлса унинг қоришмаси таркибини текшириш орқали амалга оширилади.

Бошқача қилиб айтганда буюмлар топилганда унинг ҳамма белги ва хусусиятларини илк баёнда таъриф бериш қийин. Шунинг учун топилмаларнинг энг муҳим хусусиятлари махсус қоғозларда қайд этилади. Агар диққатга сазовар бўлмаган буюмлар, яъни идиш деворининг синиғи топилмаса улар махсус ўралар қазиб кўмилади.

Замонавий компьютер технологияси топилмаларни акс эттиришда жуда катта қулайлик туғдирмоқда. Масалан, портатив-ноутбук-компьютер билан дала шароитида ишлаш қулайдир. (Фотоаппарат, компьютер, интернет)

Назорат топшириқлар

1.

2.

5-Мавзу:Археология ва тарих.

Асосий саволлар:
1.Далиллар ва мулохазалар.

2.Интерпретация даражалари.

3.Далиллар ва тахминлар.

Таянч тушунча ва иборалар: 

1-асосий савол:

Дарснинг мақсади:

ИДЕНТИВ ЎҚУВ МАҚСАДЛАРИ:

1.1. 

1.2.

1-асосий савол баёни:


Археология тарихий фан сифатида инсониятнинг қадимги тарихи ва унинг қонуниятларини ўрганадиган фан бўлиб шаклланди. Ҳар доим ҳам археология тарихий фан деб ҳисобланмаган. Уни айрим холларда табиий фанлар, баъзан санъатшунослик фанлари сирасига киритилган. Масалан, инқилобгача бўлган Россия ибтидоий археологияси табиий фанлар доирасида тараққий этган. Ибтидоий даврни ўрганувчи археолог тўртламчи геологияни, палеонталогия, антропологияни  яхши билиш керак.


Антик давр археология классик филология билан боғланиб ўрганилган. Археологияга тарихий фан сифатида қараш Россияда ХХ асрнинг 30 йилларида Ғарбда ва Америкада кейинроқ бошланди. 


В.Г.Чайлднинг 1946 йилги “Шотландия шотландларгача” китобида археологияни тушуниш учун жамият тараққиёти ички қонунларини тушуниш лозимлигини эътироф этади.


ХХ асрнинг 50-60 йилларида бир гуруҳ Америка археологлари археологиянинг тарихийлиги ғоясини илгари сурсада рус археологик адабиётларини ёмон ўзлаштириб, қадимги ёдгорликларни ўрганишга киришиш, “янги археология”га асос солади деб фикр билдирдилар.


Х1Х асрнинг ўрталарида ҳали инсониятнинг қадимги дунёси библия аҳкомлари, Миср ва антик дунё матнлари билан озуқаланган эди.


Ёзув пайдо бўлгунга қадар инсоният тарихи ва унинг қонунниятларини тушуниш жумбоқли муаммолардан иборат эди. Археологик ёдгорликларни ўрганиш, кузатиш, тажриба ва ютуқларнинг қўлга киритилиши натижасида тарихнинг 3 млн йиллик сарҳадларини ўрганиш ва кенг манбашунослик базаси йўлга қўйилди.


Биз шуни қайд қилишимиз керакки,масалан ибтидоий тарих ҳақида фақатгина археологик маълумотлар мавжуд. Фанда қадимги тош ва неолит, бронза даврлари тарихини ўрганишда  археологик манбалардан бошқа манба йўқ эди. Қадимги дунёнинг тарихини археологик  маълумотларсиз қандай тасаввур қилиш мумкин. Фақатгина папирус ва микхат ёзувлар бундан мустасно.


Археология туфайлигина қадимги Троя ва Микен, Ниневия ва қадимги Бобил, Кносс саройи ва қора денгиз бўйидаги ўнлаб қадимги юнон шаҳарлари умуман қадимги дунё тарихи очилди.


Хусусан ёзувсиз тарихга эга бўлган  регионлар учун бу фикр характерлидир. Умуман археология билан қадимги дунё тарихи бир-бири билан узвий боғлиқдир.


Тарих далиллардан иборат. Тарихчилар тарихий факт нима эканлигини факт-воқеа, факт-воқеа ҳақидаги билим, факт-ҳақиқат, факт-тушунтириш деб фикр билдирадилар.

